
ቊጡዕ ዲኻ. . .?ቊጡዕ ዲኻ. . .?

ጀማልን ስድራኡን ኣብ ከበባ ናቕፋጀማልን ስድራኡን ኣብ ከበባ ናቕፋ ማእከል ማእከል 
- ጸብጻብ - ጸብጻብ 
ዓመታዊ ዓመታዊ 
ገምጋም ገምጋም 

ስራሕ ንኡሳን ስራሕ ንኡሳን 
ዞባታትን ዞባታትን 

መሻርኽትንመሻርኽትን

“ሓሪ ሓላፋይ እዩ. . .”“ሓሪ ሓላፋይ እዩ. . .”
ኣርባዕተ ኣስመራ ናብ ፍርቂ ኣርባዕተ ኣስመራ ናብ ፍርቂ 

ፍጻመ ሰጊራፍጻመ ሰጊራ

ገጽ  7ገጽ  7

ሃብቲ ገረብን እንስሳ ዘገዳምን ኣብ ምስሳን ተራ ነፍሲ-ወከፍ ዜጋ ክዓዝዝ ተሓቲቱ
ሃብቲ ገረብን እንስሳ ዘገዳምን ኣብ 

ምስሳን - ነፍሲ-ወከፍ ዜጋ ኣብ ምክልኻል 
ብርሰትን ንጥፈታት ምግራብን ተራኡ 
ከዕዝዝ፡ በዓል-ስልጣን ኣግራብን እንስሳ 
ዘገዳምን ብ26 ታሕሳስ ኣብ ዘካየዶ 
ገምጋም ጸዊዑ።
ኣብ ዝቐረበ ጸብጻብ፡ እቲ ንብርሰት 

ኣግራብ ኣውራ ጠንቂ ዝኸውን ዘሎ 
ተርእዮ - ንሕርሻን ልምዓት ጀራዲንን 
ተባሂሉ ዝግበር ምቚጥቋጥ ኣግራብ፣ 
ፍኑው መጓሰ፣ ሰበኽ-ሳግማዊ መነባብሮ፣ 
ዘቤታዊ ሃልኪ ጸዓት፣ ባርዕ ሞሮር. . . 
ምዃኑ ተገሊጹ።
ኣብ 2023፡ ልዕሊ 5.2 ሚልዮን 

ፈልሲ ገረብ - ብልዑል ተሳትፎ ህዝቢን 
ሰራዊትን ከምእተተኽለ፣ ኣስታት 7 
ሽሕ ሄክታር ቅናታዊ ዛላ ከምእተሰርሐን 
ኣስታት 5,000 ሄክታር ከምእተጸገነን፣ 
ልዕሊ 265 ሽሕ ሜትሮ ኩቦ ከትሪ 
ከምእተሰርሐን ልዕሊ 103 ሽሕ ሜትሮ 
ኩቦ ከምእተጸገነን ተሓቢሩ።
ዝተተኽለ ፈልሲታት ብመንጽር’ቲ 

ዝፈለሰ ክርአ እንከሎ፡ ኣብ ዞባ ደቡብ 
89 ሚእታዊት፡ ዓንሰባ 84 ሚእታዊት፡ 
ጋሽ-ባርካ 71 ሚእታዊት፡ ማእከል 52 
ሚእታዊት፡ ሰሜናዊ ቀይሕ ባሕሪ 61 
ሚእታዊት፡ ኣብ ደቡባዊ ቀይሕ ባሕሪ 

ተጋዳላይ መሓመድ-ዓሊ እድሪስ ተሰዊኡ
ገዲም ተጋዳላይ መሓመድ-ዓሊ እድሪስ፡ ብ27 ታሕሳስ ኣብ መበል 80 ዓመት ዕድመኡ 

ተሰዊኡ።
ኣብ ወርሒ ጥሪ 1968 ኣብ ተ.ሓ.ኤ ዝተሰለፈን፡ ኣብ 1970 ምስ ህዝባዊ ሓይልታት 

ሓርነት ኤርትራ ዝተጸንበረን ገዲም 
ተጋዳላይ መሓመድ ዓሊ እድሪስ፡ 
ካብ 1970 ክሳብ 1974 ኣብ ኣጋር 
ሰራዊት ከም ሓኪም ጋንታን ሓይልን፣ 
ካብ 1975 ክሳብ 1985 ኣብ ክፍሊ 
ኣጽዋር፣ ካብ 1986 ክሳብ 1991 ኣብ 
ሓይሊ ባሕሪ፣ ካብ 1992 ክሳብ ዕለተ 
መስዋእቱ ድማ ኣብ ኩባንያ ህንጻ ሰገን 
ተመዲቡ፡ ብዝተፈላለየ ጽፍሕታት 
ሓላፍነት ንህዝቡን ሃገሩን ብተወፋይነት 
ዘገልገለ ሓርበኛ እዩ። 
ገዲም ተጋዳላይ መሓመድ-ዓሊ 

እድሪስ፡ በዓል-ሓዳርን ኣቦ 6 ደቂን እዩ። 
ስነ-ስርዓት ቀብሩ፡ ትማሊ 28 ታሕሳስ 

ሰዓት 4፡00 ድሕሪ-ቐትሪ ኣብ መካነ-
መቓብር ሓርበኛታት ኣስመራ ተፈጺሙ።
ኩባንያ ህንጻ ሰገን፡ ብመስዋእቲ ገዲም ኣባሉ መሓመድ-ዓሊ እድሪስ ዝተሰመዖ ሓዘን 

እናገለጸ፡ ንስድራቤቱ፡ መቓልስቱን መሳርሕቱን “ጽንዓት ይሃብኩም” ኢሉ።

ልኡኽ ኮሚሽን ባህልን ስፖርትን፡ ኣብ ኣህጉራዊ ፈስቲቫል ፊልም ተሳቲፉ
ልኡኽ ኮሚሽን ባህልን ስፖርትን ኤርትራ፡ 

ካብ 16 ክሳብ 22 ታሕሳስ ኣብ ከተማ 
ሳንያ - ቻይና ኣብ ዝተቓንዐ 5ይ ኣህጉራዊ 

ፈስቲቫል ፊልም ተሳቲፉ።
እዚ ዓመት መጽአ ኣብ ደሴት ኻይናን 

ዝእንገድ ኣህጉራዊ ፈስቲቫል ፊልም፡ 

ንኣህጉራዊ ፈስቲቫላት ፊልም ሻንግሃይን 
በይጂንን ተኸቲሉ፡ ኣብ ቻይና ሳልሳይ 
ዝዓበየ እዩ። 
ኣብ’ዚ ኣብ ሰለስተ ምድባት - ማለት ሓጺር 

ፊልም፡ ፊቸር ፊልምን ሰነዳዊ ፊልምን 
ዘተኰረ ስርሓት ንውድድር ዝቐርበሉ 
ፈስቲቫል፡ ሎሚ ዓመት ካብ 109 ሃገራት 
ካብ ዝቐረበ 4 ሽሕ ፊልምታት፡ ‘ፋሚሊ 
ፖርትረይት’ (Family portrait) ዘርእስታ 
ኣመሪካዊት “ፊቸር ፊልም”ን  “ቦኮ-
ሓራም” ዘርእስታ ኣፍሪቃዊት “ሰነዳዊት 
ፊልም”ን ተሸሊመን።
ልኡኽ ኮሚሽን ባህልን ስፖርትን፡ ምስ 

ወደብቲ ናይ’ቲ ፈስቲቫል፡ ከምኡ’ውን 
ብርክት ዝበሉ ኣለይቲ፡ ጸሓፍቲ፡ ተዋሳእትን 
ሃየስትን ፊልምታት ብምርኻብ ተመኩሮ 
ተለዋዊጡ።
ኣብ መወዳእታ፡ ኣዳላውን ኣወሃሃድን 

ናይ’ቲ ፈስቲቫል፡ ኤርትራ ኣብ ዝመጽእ ግዜ 
ካብ ዕድምቲ ናብ ተወዳዳሪት ብምስግጋር 
- ፊልምታታ ከተቐርብ ዕድመ ኣቕሪቡ።

ድማ 42 ሚእታዊት ከምዝዀነ ተነጺሩ።  
ኩነታት እንስሳ ዘገዳም ብዝምልከት፡ 

ኣብ ዞባ ሰሜናዊ ቀይሕ ባሕሪ ብሰንኪ 
ዋሕዲ ማይ፡ ክቱር ዋዒን ሃድንን ከቢድ 
ሃስያ ይወርድ ከምዘሎ ዝጠቐሰ’ቲ 

ጸብጻብ፡ 262 እንስሳታት ዘገዳም 
ሞይተን ከምእተረኽባ ኣመልኪቱ። 
ዋና ኣካያዲ ስራሕ በዓል-ስልጣን 

ኣግራብን እንስሳ ዘገዳምን ኮሎኔል ክንፈ 
ሃብቶም፡ ኣብ ልዕሊ ኣግራብን እንስሳ 

ዘገዳምን ዘጋጥም ዘሎ ሓደጋታት 
ብርሰት፡ ባርዕን ካልእን ዘተሓሳስብ 
ምዃኑ ጠቒሱ፡ ንምግታኡ ኣብ 
ዝውጠኑ መደባት ተራ ተሳተፍቲ ክብ 
ክብል ኣዘኻኺሩ።

ዓዲ-ቐይሕ - 142 ተመሃሮን ሰራሕተኛታትን ኮሌጅ ብሞያ ሰልጢኖም
ኣብ ኮሌጅ ንግድን ማሕበራዊ ስነ-

ፍልጠትን ዓዲ-ቐይሕ፡ ጐድኒ-ጐድኒ 
ስሩዕ ኣካዳሚያዊ ትምህርቲ - ንሰለስተ 
ኣዋርሕ ብሞያ ዝሰልጠኑ 142 ተመሃሮን 
ሰራሕተኛታትን፡ ብ21 ታሕሳስ 
ተመሪቖም።
እቲ ትምህርቲ፡ ዳታ በይዝ፡ ኣርትዖት፡ 

ኢጣልያ - ኣስታት 53 ሽሕ ዩሮ ተበርኪቱ
ኤርትራውያን ውዳቤታት ኣብ 

ኢጣልያ፡ 52,888 ዩሮ ንመሰሰኒ ማዕከን 
ሕድሪ ሰማእታት ከምዘበርከቱ፡ ቤት-
ጽሕፈት ህዝባውን ኮማውን ጉዳያት 
ሓቢሩ።
በዚ መሰረት፡ ካብ ከተማ ሮማ 18,127 

ዩሮ፣ ከተማ ካታንያ 1,500 ዩሮ፣ ከተማ 
ፓለርሞ 210 ዩሮ፣ ከተማ ባሪ 875 ዩሮ፣ 
ከተማ ኣብሩዞ 620 ዩሮ፣ ከተማ ናፖሊ 

370 ዩሮ፣ ከተማታት ፊረንሰን-ፒስቶያን 
915 ዩሮ፣ ካብ ከተማ ፒዛ ድማ 970 
ዩሮ ተኣኪቡ።
ብተመሳሳሊ፡ ካብ ከተማ ሚላኖ 

20,665 ዩሮ፣ ከተማ ቦሎኛ 3,821 ዩሮ፣ 
ከተማ ፓርማ 2,470 ዩሮ፣ ከተማ ቨሮና 
530 ዩሮ፣ ከተማ ቶሪኖ 880 ዩሮ፣ ካብ 
ከተማ ብረሻ 510 ዩሮ፣ ከምኡ’ውን ካብ 
ከተማ ጀኖቫ 425 ዩሮ ተበርኪቱ።

ምትካል ድሽን ግራፊክስን ዘጠቓለለ 
ምንባሩ፡ ጸሓፊት ሃማመተኤ ኣብ’ቲ 
ኮሌጅ መንእሰይ ትዕግስቲ ዕቚባይ 
ሓቢራ። 
ዲን ኮሌጅ ንግድን ማሕበራዊ ስነ-

ፍልጠትን ዶ/ር እስቲፋኖስ ሃይለማርያም፡ 
እቲ መደብ - ተመሃሮ ጐድኒ-ጐድኒ 

ኣካዳሚያዊ ትምህርቶም ሞያዊ ትምህርቲ 
ክቐስሙ ዝዓለመ ምዃኑ ገሊጹ።
ኣብ ሃማመተኤ ሓላፊት ዞባ ሳዋን 

ትካላት ላዕለዋይ ትምህርትን ወ/ሮ 
መንሱራ እስማዒል ድማ፡ ተመረቕቲ 
ዝቐሰምዎ ሞያ ብቐጻሊ ጻዕሪን ግብራዊ 
ስራሕን ከማዕብልዎ ተላብያ።

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
  ብርሃነ ምሕረትኣብ

ቍ.ስ 116266 / 201820(2220)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (2214) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

 ቤተልሄም ታደሰ
ፍርቱና ኤፍሬም

ለይ-ኣውት
ትንሱእ ፍስሃየ
ሳምራዊት ሃብተ

ቅሳነት ተወልደ

ቊጡዕ ዲኻ. . .?ህዉኽ ስምዒት፡ ቁጥዐ፡ ተጻራሪ ከምኡ’ውን 
ድኹም ኣረኣእያ ዘንጸባርቑ ሰባት፣ ካብ’ቶም 
ህዱእ፡ ዘዕግብን ዘተኣማምንን ጠባይ ዘለዎም 
ሰባት - ዝያዳ ብዝተፈላለዩ ሕማማት ልቢ 
ከም ዝጥቅዑ መጽናዕትታት የመልክቱ። 
ህይወቱ ተዛንዩ ካብ ዝመርሕ ሰብ፡ ተብተብን 
ሻቕሎትን ዘብዝሕ ሰብ - ጠንቂ ሕማም 
ልቢ ዝኾነ ስምዒታት ወጥሪ ብቐሊሉ ከም 
ዝረኣዮ - እቲ ሓበሬታ ወሲኹ የረድእ። 
ተጻራሪ ወይ ተጻባኢ ባህሪ ኣለካ ዶ? 

ነዚ ሕቶ’ዚ መልሲ ንምርካብ፡ ክኢላታት 
ማሕበራዊ ስነ-ልቦና፡ ነፍሰ-መርመራ 
ክንገብረሉ እንኽእል ነዞም ዝስዕቡ ሓሳባት 
ኣዳልዮምልና ኣለዉ። 
= ሪጋ ሒዘ እንከለኹ እታ ገንዘብ 

እተኽፍል ‘ካሸር’፡ ናይ ምድንጓይ ባህሪ 
ከተርኢ ምስ ዝዕዘብ ቀልጢፈ ይሓርቕ።
= ምሳይ ዝነብሩ ወይ ዝሰርሑ ሰባት፡ 

ዘካይድዎ ስራሕ/ንጥፈት ብደቂቕ 
ንምፍላጥ፡ ኣብ ልዕሊኦም ጥቡቕ 
ምክትታል የካይድ።
= መዕቆቢ ዘይብሎም ተናበይቲ ጎደና 

ክርኢ እንከለኹ፡ ኣብ ልዕሊ ነብሶም ብዛዕባ 
ዘለዎም ትሑት ክብሪ እናሓሰብኩ ኣዝየ 
ይግረም።
= ዝበዝሑ ሰባት ናጻ ምስ እትለቆም 

ኣብ ልዕሌኻ ልዑል ክብሪ ኣለዎም ዝብል 
እምነት ኣሎኒ። 
= ናይ ኣዕሩኽተይን ኣባላት ስድራይን 

ጠባይ ኣዝዩ እዩ ዘቘጥዓኒ። 
= ኣብ ጎደና፡ ብመካይን ምስ ዝዕገት፡ 

ብሕርቃን ቅልጡፍ ናይ ምስትንፋስ ባህሪ 
የርኢ። 

= ሰባት ምስ ዘቖጥዑኒ፡ እቲ ዘቖጥዓኒ 
ባህሪኦም ክፈልጥዎ ክሕብሮም እደሊ። 
= ሓደ ሰብ ሕማቕ ምስ ዝፈድየኒ፡ 

ሕነይ ክፈዲ ከይደቀስኩ እሓድር። 
= ኣብ ዝኾነ ክትዕ ዘቕርቦ ሓሳባት ናይ 

መወዳእታን መደምደምታን ክኸውን 
እደሊ። 
ብመሰረት ኣገላልጻ ናይ’ቶም ክኢላታት 

ማሕበራዊ ስነ-ልቦና፡ ካብ’ዞም ሕቶታት 
ካብ ሓሙሽተ ንላዕሊ ‘ሓቂ’ ኢሉ ዝመለሰ 
ሰብ፡ ቀልጢፉ ናይ ምቑጣዕ ባህሪ ዘለዎ 
እዩ። ናብ ዝኸበደ ናይ ጥዕና ጸገም 
ከይሰገረ፡ ብኣጋኡ ጠባዩ ከመሓይሽ ከም 
ዘለዎ ድማ የገንዝቡ። 
ቁጥዐ ብኸመይ ትቆጻጸሮ? 

ቁጥዐ ምቁጽጻር እቲ ናይ ፈለማ 
ክትወስዶ ዝግበኣካ ስጉምቲ፡ ነቲ ዘቖጥዓካ 
ነገራት ኣለሊኻ ካብኡ ምርሓቕ እዩ። 
ነብስኻ ምስ ተጻባእትን ኣቖጣዕትን 
ነገራት ብዝግባእ ከም እትላለ ግበራ። ኣብ 
ጥዕናኻ ከቢድ ሳዕቤን ከየውረደ እንከሎ 
ክትኣልዮ ድማ ጸዓር። ዘለካ ስምዒታት 
ተጻብኦን ቁጥዐን እናዓበየ ይኸይድ 
ከም ዘሎ እንተስተብሂልካ ግና፡ እዞም 
ስዒቦም ተዘርዚሮም ዘለዉ ሕቶታት ናብ 
ነብስኻ ብምቕራብ፡ ንነብስኻ ክትካታዓን 
ከተእምናን ፈትን።
* ብዛዕባ’ዚ ክቑጣዕ ናይ ብሓቂ ኣገዳሲ 

ነይሩ ዶ? 
* መቘጥዕየይ ኩነታት ምኽኑይ ድዩ? 
* ምቑጥዐይ ኣብቲ ኩነታት ክዉንን 

እወታዊ ለውጥን ዝፈጥር ድዩ?  

ንኹሎም እዞም ሕቶታት ‘እወ’ 
ዝብል መልሲ እንተሂብካ፡ ፈለማ ነብስኻ 
ከተዝሕልን ከተህድእን ፈትን። ግቡእ 
ግብረ-መልሲ ክትረክብ፡ ሃዲእካ ምስ 
ዝምልከቶ ኣካል ብዛዕባ’ቲ ኩነታት 
ክትዘራረብ ይግባእ። ቁጥዐኻ ምኽንያት 
ዘይብሉ እንተኾይኑ ግና፡ ናብ ዝኸፍአ 
ናይ ጥዕና ጸገም ቅድሚ ምእታውካ ናይ 
ባህሪ ለውጢ ክትፈጥር ጸዓር። ምውስዋስ 
ኣካላት፡ ዳእላን ማሕበራዊ ምትሕግጋዝን 
ገለ ካብቶም ቁጥዐኻ ተቖጻጺርካ ጥዕና 
ልብኻ ክትሕሉ ዝሕግዙ ኣገባባት እዮም። 
ልብኻ፡ ከምኡ’ውን እቶም ኣብ ከባቢኻ 
ዘለዉ ሰባት፡ ካብቲ ተርእዮ ህድኣት 
ሓያሎ ጥቕሚን እወታዊ ኣጠማምታን 
ከም ዝረኽቡ ኣይትዘንግዕ። 
ምንጪ፦ Core Concepts in Healthምንጪ፦ Core Concepts in Health

ምስሓት ሚዛን ሰብነትምስሓት ሚዛን ሰብነት፡ እዝንና ናብ 
ሓንጎልና ኣብ ዝሰዶ መልእኽቲ ጸገም 
ምስ ዝህሉ እዩ ዘጋጥም። እዚ ምልክት’ዚ፡ 
ስምዒት ሚዛን ሰብነትና ተቖጻጺሩ ፍሉይ 
ንቕሓት ከምዝህልወና ይገብር። 
ኣብ ሚዛን ሰብነት ዝኾነ ጸገም ምስ 

ዝህልወና፡ ምድንዛዝን ድኻምን ዝኣመሰለ 
ስምዒት ይፍጠር እዩ። ደው ወይ’ውን 
ኮፍ ኢልካ እንከለኻ ድማ፡ ትንቀሳቐስ 
ዘለኻ ስለ ዝመስለካ መሬት ትዞረካ ዘላ 
ኮይኑ ይስመዓካ። ከም ውጽኢቱ ኣብ 
ናብራኻ፡ ምንቅስቓስካን ጥዕናኻን ጽልዋ 
ይፈጥር። ናብ ደረጃ ምውዳቕ ኣብጺሑ 
- መስበርትን ካልእ ጥዕናዊ መጉዳእትን 
የስዕብ። 

ሚዛን ሰብነትና ብኸመይ ይሕሎ?ሚዛን ሰብነትና ብኸመይ ይሕሎ?
ስምዒት ሚዛን ሰብነትና፡ ዝተፈላለዩ 

ክፍልታትን ኣካላትን ሰብነትና፡ ብፍላይ 
ድማ ኣብ ዓይንና፡ እዝንና ከምኡ’ውን 
ጭዋዳታት ናይ መሓውርና ብዝሰድዎ 
መልእኽቲ እዩ ዝጽሎ። ልዕሊ ኩሉ፡ 
ሚዛን ሰብነትና ዝቈጻጸር ክፍሊ እዝንና 
እዩ። እዚ ‘ቨስቲቡላር ስይስተም’ (vestibu-
ular system) ተባሂሉ እዩ ዝጽዋዕ። እዚ 
ኣካል’ዚ ብዓጽምን ፈኮስቲ ቲሹታትን 
ዝቖመ ኮይኑ፡ ኣብ ውሽጢ ክፍሊ እዝንና 

ይርከብ። ፈሳሲ ዝሓዘ ሻምብቆታት 
እዩ ዘለዎ። ኣብ እንንቀሳቐሰሉ፡ ወይ 
ርእስና ኣብ እነዙረሉ እዋን፡ እቲ ፈሳሲ 
ብዝፈጥሮ ምንቅስቓስ - ሓንጎልና ናበይ 
ኣንፈት ንኸይድ ከም ዘለና መልእኽቲ 
ይቕበል። 
ክንንቀሳቐስ እንከለና፡ ‘ቨስቲቡላር 

ስይስተም’ ንከም ስሕበት መሬት 
ዝኣመሰለ መካኒካዊ ሓይሊ፡ ምስ ዓይንና 
ዝፈጥሮ ርእየትን ጭዋዳታታና ዝፈጥሮ 
ምንቅስቓስን ኣዛሚዱ ሚዛን ሰብነትና 
ክንሕሉ ይገብር። ‘ቨስቲቡላር ስይስተም’ 
ብዝኾነ ጸገም ብዝግባእ መልእኽቲ 
ከወሃህድ እንተዘይክኢሉ ግና፡ ሚዛን 
ሰብነትና ብምስሓት ሰንከልከል ክንብል 
ንግደድ። 

ምልክታት ጸገም ሚዛን ሰብነት እንታይ ምልክታት ጸገም ሚዛን ሰብነት እንታይ 
እዮም?እዮም?
እቲ ቀዳማይ ምልክት ጸገም ሚዛን 

ሰብነት፡ ኣብ እትጎዓዘሉን ደው እትብለሉን 
እዋን ክትረጋጋእ የሸግረካ። ስንከልከል 
ስለ እትብል ድማ፡ ናይ ምውዳቕ 
ምልክታት ተርኢ። 

ጠንቅታት ጸገም ምሕላው ሚዛን 

ሰብነት
ናብ ምስሓት ሚዛን ሰብነት ዘብጽሑና 

ጠንቅታት ብዙሓት እዮም። ገለ 
ካብኦም፦
* ረኽሲ ኣብ እዝኒ፡
* ጸገም ኣብ ውሽጣዊ ክፋል እዝኒ፡
* መጉዳእቲ ርእሲ፡
* ድኹም ስርዓተ ዑደት ደም፡
* ገለ ካብ ሕክምናዊ ፍወሳታት፡
* ከሚካላዊ ዘይምውህሃድ ኣብ 

ኣእምሮ፡
* ትሑት ጸቕጢ ደም፡
* ልዑል ጸቕጢ ደም፡
* ጸገም ኣብ ስርዓተ መትኒ፡
* ነድሪ መላግቦ፡
* ዕድመ ወዘተ እዮም።
ብተወሳኺ ….
= ኣብ በሪኽ ቦታ ብምዃን ወይ ብናህሪ 

ብመኪና ብምጉዓዝ ዝፍጠር መንጸሮር 
(vertigo)፡ ምስሓት ሚዛን ሰብነት የስዕብ 
እዩ። እዚ ዓይነት ምልክት፡ ናብ ድሕሪት 
ወይ ናብ ልዕሊ ርእስኻ ዘሎ ብራኸ ምስ 
እትጥምት እዩ ዝኽሰት።
= ኣብ ውሽጢ እዝንና ዝፍጠር ረኽሲ 

ወይ ቁጥዐ፡ ጽርውርው ዘብል ስምዒት 
ስለ ዝፈጥር፡ ኣብ ኣቃውማናን ኣካይዳናን 
ሰንከልከል ከብለና ይኽእል እዩ። ጉንፋዕ 
ከምኡ’ውን ኣብ ስርዓተ-እስትንፋስ ዝህሉ 
ጥዕናዊ ጸገማት ምስሓት ሚዛን ሰብነት 
ይፈጥር እዩ።
= ብ’መኒረ’ ዝፍለጥ ኣብ እዝንና ዝርአ 

ሕማም (Meniere’s disease)፡ ኣካይዳናን 
ኣቃውማናን ሚዛን ከምዝስሕት ይገብር 
እዩ። እዚ፡ ዓቐን ናይ’ቲ ኣብ እዝንና ዝህሉ 
ፈሳሲ ምዝንባዕ ምስ ዝፍጠር ዝኽሰት 
ሕማም እዩ። ጠንቂ ናይቲ ሕማም 
ንጹር’ኳ እንተዘይኮነ፡ ክሳብ ጽምመት 
ከብጽሕ ይኽእል።
= መጉዳእቲ ርእሲ፡ ኣህላኺ ምውስዋስ 

ኣካላት፡ ረኽሲ እዝኒን ጸቕጢ ኣየርን፡ 

ፈሳሲ ውሽጢ እዝኒ ናብ ማእከል ከበሮ 
እዝኒ ክልሑኽ ይገብር እዩ። እዚ ከኣ፡ 
ኣብ ሚዛን ሰብነት ጸገም ክፈጥር ከም 
ዝኽእል ይግለጽ።
= ጉዕዞ ኣብ ባሕሪ - ምስሓት ሚዛን 

ሰብነት ከስዕብ ይኽእል እዩ። ናብ ንቡር 
ንምምላስ ሰዓታት፡ መዓልታትን ኣዋርሕን 
ክወስድ ይኽእል።
ንጸገማት ሚዛን ሰብነት ዝተቓልዑ መን ንጸገማት ሚዛን ሰብነት ዝተቓልዑ መን 

እዮም?እዮም?
ሕክምናዊ ፍወሳ ትገብር እንተለኻ፡ 

ረኽሲ ቫይረስ ምስ ዝህልወካ፡ ጥዕናዊ 
ጸገማት ናይ እዝኒ ምስ ዘጋጥመካ፡ 
መጉዳእቲ ርእሲ ኣጋጢሙካ ምስ 
ዝነብር ንጸገም ሚዛን ሰብነት ዝተቓላዕካ 
ክትከውን ትኽእል ኢኻ።
ዕድመኻ ካብ 65 ዓመት ንላዕሊ ምስ 

ዝኸውን፡ ነድሪ መላግቦ ምስ ዝህልወካ፡ 
ብውሑድ ወይ ልዑል ጸቕጢ ደም 
ዝተጠቓዕካ ምስ እትኸውን፡ ንጸገም 
ሚዛን ሰብነት ዝያዳ ዝተቓላዕካ ኢኻ። 

ጸገም ሚዛን ሰብነት ብኸመይ ይፍወስ?
ጸገም ሚዛን ሰብነት ብዝተፈላለዩ 

ረቛሒታት ስለ ዝፍጠር፡ ብቐሊሉ 
ኣለሊኻ ንምፍዋሱ ኣጸጋሚ እዩ። 
ሓካይም ምልክታት ናይቲ ጸገም ብግቡእ 
ክትሕብሮም እዮም ዝሓቱኻ። ኩነታት 
ጥዕናኻን ኣቐዲሙ ዝነበረካ ሕማምን 
ከምኡ’ውን ዝወሰድካዮ ዓይነት ፍወሳን 
ኣዕሚቖም ክፈልጡ ይግባእ። 
ሓካይም - ናይ ደም፡ ናይ ምስማዕ፡ ናይ 

ምንቅስቓስ ዓይኒ መርመራ ይገብሩልካ 
እዮም። ‘ኤሜ. ኣር. ኣይ’ (MRI) 
ከምኡ’ውን ‘ሲቲ ስካን’ (CT scan) 
ተጠቒሞም ናይ ሓንጎል መርመራ 
ይገብሩ። ብዛዕባ ኣቃውማ እውን ምሉእ 
ኣፍልጦ ንምግባር መርመራታት የካይዱ 
እዮም።

ምስሓት ሚዛን ሰብነት ብኸመይ ምስሓት ሚዛን ሰብነት ብኸመይ 

ይፍወስ?ይፍወስ?
ጸገም ሚዛን ሰብነት፡ ነቲ ዘስዓቦ ጠንቂ 

ብግቡእ ኣለሊኻ ሕክምናዊ ክንክን 
ብምክያድ ይመሓየሽ። 
እቲ ጸገም፦እቲ ጸገም፦
  ብዝተፈላለየ ዓይነት ሕክምናዊ ፍወሳ፡
  ብመብጣሕቲ፡
  ብናይ ኣመጋግባ ለውጢ፡
  ብኣካላዊ ፍወሳ (physical therapy)፡
  ብምውስዋስ ኣካላት ክፍወስ ይከኣል።

ክንክን ኣብ ገዛክንክን ኣብ ገዛ
ጸገም ሚዛን ሰብነት ንምሕላው፡ ኣብ ገዛ 

ንገብሮ ፈኲስ ምውስዋስ ኣካላት ስለዘሎ፡ 
ምስ ሓካይም ተመያዪጥካ ከተዘውትሮ 
ይግባእ። ሓደ ካብኡ ናይ ድሕሪት ናይ 
ሕቖ መደገፊ ኣብ ዘለዎ ገፊሕ ጣውላ 
ወይ ሴድያ፡ ምሉእ ብምሉእ ሕቖና 
ኣደጊፍና ኮፍ ብምባል፡ ርእስና ናብ ሓደ 
ሸነኽ ጎድኒ ብምዛር፡ ንዝተወሰነ ደቓይቕ 
ምጽናሕ። ድሕሪ ገለ ደቓይቕ ድማ፡ 
ርእስኻ ናብ’ቲ ኣንጻር ጎድኒ ምዛር። 
እዚ ኣገባብ’ዚ ደጋጊምና ኣብ ገዛ ምስ 
እንሰርሖ ተመራጺ እዩ።

ጸገም ሚዛን ሰብነት ንምምሕያሽ፡-
* ፈኲስ ምውስዋስ ኣካላት ምግባር 

- እዚ ኣብ ሴድያ ወይ ኣብ ምንጻፍ 
ተጋዲምካ ክኸውን እዩ ዘለዎ።
* ኣትካኺ ምስ እትኸውን ምትካኽ 

ሽጋራ ምቊራጽ።
* እትወስዶ ካፌንን ኣልኮልን ምጉዳል።
* ጨው ብብዝሒ ካብ ምውሳድ 

ምቑጣብ።
* ብግቡእ ዝተመጣጠነ መግቢ 

ምውሳድ ከም ዝግባእ ሓካይም 
ዝመኽሩ።

ምክልኻልምክልኻል
መብዛሕትኦም ጸገማት ሚዛን 

ሰብነት፡ ንምክልኻሎም ከቢድ እዩ። 
መብዛሕትኡ ንምክልኻሎም ብሓካይም 
ዝወሃቡና መልእኽቲ፡ ምስ ጸቕጢ ደም 
ዝተኣሳሰሩ እዮም። ትሑት ጸቕጢ ደም 
ንምክልኻል፡ ኣብ መዓልቲ እኹል ማይ 
ክትሰቲን ኣልኮላዊ መስተ ካብ ምውሳድ 
ክትሕረምን ሓካይም ይመኽሩ። ልዑል 
ጸቕጢ ደም ንምፍዋስ ድማ፡ መዓልታዊ 
ምውስዋስ ኣካላት ምክያድ የድሊ። 
ክብደት ሰብነት ምቁጽጻርን እትወስዶ 
ጨው ምንካይን ድማ መሰረታዊ ነገር 
እዩ።
                ምንጪ፦ Health lineምንጪ፦ Health line

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

ጀማልን ስድራኡን ኣብ ከበባ ናቕፋ
 “እቲ ካብ ኩሉ ዘይርሰዓኒ ስቓይ. . .” 

ይብል ጀማል - “ዕምራይ ሓወይ ነብሱ 
ኣብ ዝፈለጠሉ ብስምባደ ሬሳ ኮይኑ - ምስ 
ሬሳ ኣደይ ተጋዲሙ ድሕሪ ምጽናሕ፡ ምስ 
ተበራበረ ምእባድ ኣብዩ። ጡብ ሬሳ ኣዴና 
እናጠበወ፡ ክውጭጭ ዝወዓለላ ኣሰቃቒት 
መዓልቲ እያ። ተዂሲ ብኹሉ መኣዝን 
ጻዕጺዑ፣ ኣዒንትና ብብኽያት በርበረ መሲሉ፣ 
ሬሳ ኣዴና ክንሕሉ ድሕሪ ምውዓል፡ ምስይ 
ክብል እንከሎ፡ ብሓንሳብ ዝግ በለ። ኣዴና 
ድማ ኣብ’ቲ ቅድሚ ገዛና ኣብ ዝርከብ ቦታ፡ 
መቓብር ተዃዒቱላ ናይ ዘልኣለም ስፍራኣ 
ክትሕዝ ዕድል ረኸበት።”
“ድሕሪ ሞት ኣዴና. . .” ይቕጽል ጀማል፡ 

“ዝዓበየ ጸገም ኮይኑና ዝነበረ፡ ናይ ዕምራይን 
ናይ’ታ ምዕባዩ ሓፍትና (ዕሸታ)ን ኩነታት እዩ። 
ዕምራይ ለይቲ ምስ መዓልቲ ቀለቡ ብኽያት 
ኮነ። ናይ መዓልትስ ብርሃን ሓዊስና ከነዘናግዖ 
ምኸኣልና። እቲ ዝኸፍአ ነገር ግን ናይ ለይቲ’ዩ 
ነይሩ። ከምቲ ኣቐዲመ ዝጠቐስኩዎ ኣነ ቦኽሪ 
ገዛ ስለዝነበርኩ፡ ሓቚፈዮ ምስ ደቀስኩ ለይተይ 
ቀሊጡዋ ይሓድር። እዚ ከኣ ደቂሱ ጸኒሑ 
ምስ ተበራበረ፡ ጡብ ንምርካብ ሃሰስ ይብለኒ’ሞ፡ 
ዝተሓዝ ምስ ሰኣነ፡ ተኸኽ ኢሉ ይበኪ። 
ኣነ’ውን ኩሉ ኩነታት ስድራና ዘኪረ፡ 

ንዓኡ ሓቚፈ ኣብ ክንዲ ልዋም ለይተይ 
ምስ ኣዒንተይ ክቃለስ እሓድር። ድቃስ ስኢነ 
ዝሓደርኩዎ ከይኣኽለኒ ከኣ፡ ልዕሊ ዓቕመይን 
ዕድመይን ዝኾነ መስገደል ተሰኪመ፡ ኣብቲ 
ዘለናዮ መዓስከር ናይ ዝቕመጡ ናይ 
ዝተፈላለዩ ሰባት ገጽ እናረኣኹ፡ ከልበትበት 
እብል፡ ብድሕሪ’ዚ፡ ኣሕዋየተይ ኣኪበ 
ዝረኸብኩዎ ቀሪበ የቑርሶም።
ናይ ዕምራይ እኳ እንተስ ኣዘናጊዕና እንተስ 

ጸባ ኣስቲኻ ስቕ ከተብሎ ምተኻእለ፡ ዝኸፍአ 
ነገር ናይታ ምዕባዩ እዩ። ናፍቖት ኣብ ከብዳ 
ኣትዩዋ፡ ኣይበልዕ ኣይሰቲ ኢላ። ንኣዴና 
ከዘኻኽራ ዝኽእል (እትግልገለሉ ዝነበረት 
ነገራት) ከም ክዳን፡ ሳእኒ፡ ኣብ እትርእየሉ ግዜ 
ምኒን ምባል ኮነ ሓዳራ። ክሳብ’ቲ ብደም ኣዴና 
ዝተሓጽበ ፍርናሽ ዝተጓሕፈሉ ቦታ እናኸደት 
ከኣ ኣሸገረትኒ። ነብሳ ኣዝዩ መንመነ። 
ሓመመት እውን። 
ኣብቲ መዓስከር ናብ ዝርከብ ሕክምና 

ከመላልሳ ከፊኡኒ። ምስኡ ቁጠዐ ዝመልኦ 
ገጻቢ ቆላሕታ ኣሎ። ሸጊሩና መግቢ ክሓትት 
ናብቲ መኽዘን ኣብ ዝኸደሉ ግዜ’ውን 
ካብኡ ዘይፍለ ጸገማት እናኣጋጠመኒ፡ ሓንሳብ 
እረክብ ሓንሳብ እስእን። ‘ኲናት እናተኻየደ 
ከኣ መግቢ ተራእዩኩም’ ዝብል ኣደራዕ 
ዘረባ’ውን ቶግ ዘብሉለይ እዋን ኣይተሳእነን። 
ምብጻሕ፡ ምጽንናዕ፡ ምትብባዕ’ሞ ከኣ፡ ‘ዒሉ 
መዓኰርካ ሓሉ’ መን ካብ’ታ ጉድጓዶም ምስ 
ኣቐልቀሎም፡ መንከ ርህራሄ ምስ መሃሮም።
“ውዕል ሕድር እናበለ ምስ ከደ፡ ኩሉ 

ነገር ይርሳዕ እዩ” ይበሃል። ናትና ግን ከምኡ 
ኣይነበረን። እንታይ ምስ ረኸብና ኣቦኻን 
ኣዴኻን ኣዕሚቚካ ቀቢርካ ኣብ መንጎ 
ጨካናት ሰራዊት ሰፊርካዶ ምርሳዕ ኣሎ ኢዩ? 
ምርሳዕስ ይትረፍ፡ ናይ ከምኡ ሓሳብ ይኹን 
ሕልሚ’ውን ኣይነበረናን። ብዝያዳ እኳ ድኣ 
ናብራ እናሓሰመናን እናመረረናን ስለዝኸደ፡ 
መመሊሱ ብር እናበልካ ሓዘን ኮነና።
ከተማ ናቕፋ ካብ እትኽበብ ኣብ ሻድሻይ 

ወርሓ፡ ማንታ ዝኽትምናና ካልኣይ ወርሒ 
ኣብ ዝሓዘሉ ምዃኑ’ዩ - ርኢናዮ ዘይንፈልጥ 
ሓድሽ ነገር ተዓዚብና። ወተሃደራት ስርዓት 
ኣዲስ ኣበባ ቅድሚኡ ኣርእዮሞ ዘይፈልጡ 
መንገዲ ሸበድበድ ክብሉ ጀመሩ። ሸበድበዶም 
ከኣ፡ ንዓና ኣዝዩ ኣሰንበደናን ኣተሓሳሰበናን። 
ሰማይ ንባዕሉ ካብቲ ቅድሚኡ ዝነበረ እዋናት 
ዝጸዓቐ ደበና ተሸፊኑ ነበረ። ከቢድ ግመ 

እውን ንምድሪ ሸፈኖ። ኣብ ጥቓካ ዘሎ 
ነገር ክትርእየሉ ዘይትኽእል ደረጃ ተበጽሐ። 
ኩሉ-ኹሉ ክትርእዮ እንከለኻ፡ ባህርይ 
ከይተረፈ ንውድቀት ዕሱባት ከቀላጥፍ ቃል 
ዝኣተወ ኮይኑ ይስመዓካ። ኣብ’ቲ ግዜ’ቲ ናይ 
ህይወትኩም ኣድሕኑ መተሓሳሰቢ ዝእውጅ 
ብሞጉልሕ ድምጺ ‘ኢድኩም ሃቡ’ ዝብል 
ብህ.ግ. ቅድመ ኩነት ይቃላሕ ነበረ።
እቶም ኣናብስ ውሻጠ ግን ኣብ ድርቅናኦም 

ነቐጹ። ናይ ዜሮ ሰዓት ኣኸለት። ተዂሲ ብኹሉ 
መኣዝን ተጀመረ። ካብቲ ናይ ቅድሚኡ 
እዋናት ዝያዳ ጻዕጸዐ። ንካልኢት’ውን ትኹን 
ዝግ ከይበለ ድማ ወዓለ። ኣሕዋተይ ኣብ ርእሲ 
ፍርህን ራዕድን ብጥሜት ጠላዕ በሉ። ንሕናስ 
እቶም ዓበይቲ ከም ሻሙ ምተጸመምና። 
ዕምራይ ግን መዓንጣ ዘይቈጸረ ዕሸል ከመይ 
ኢሉ ክዕገስ? 
ጠያይት ብየማነ ጸጋምና ጭውጭው እናበለ፡ 

መግቢ ንምርካብ ኣሕዋተይ ሰሪዐ ናብቶም 
ወተሃደራት ገጸይ ኣምራሕኩ። ኣብቲ ኣፍ 

ጉድጓዶም እውን በጻሕና። ዝረኸብናዮ 
ነገር እንተነይሩ ግን፡ “ኪዱ ይወዳእኩም፡ 
ሰብ መዕለቢኡ ስኢኑ ንስኻትኩም ከኣ 
መግቢ ተራእዪኩም’ ዝብል እዩ። ካብኡ 
የግደደልኩም ኢለ ብልበይ፡ ኣሕዋተይ ሒዘ 
ከምታ ዝመጻእናያ ብግስ ክንብል እንከለና፡ ከም 
ኣጋጣሚ ሓደ ንኣቦይ ዓርኩ ዝነበረ ወተሃደር 
ረኣየና። “በራሪት ጥይት ከይረኽበኩም ካብ’ዚ 
ቦታ ተኣለዩ። ከምታ ዝመጻእኩማ ኮይንኩም 
ንገዛኹም ተመለሱ። ቁሩብ ምስ ሃድአ ጉስማጥ 
ሒዘልኩም ክመጽእ እየ” ኢሉ ብምፍናው፡ 
ክሳብ ኣብ ገዛና እንኣቱ ብኣዒንቱ ኣሰነየና።
እቲ ወግእ ኣይሃድአን። ጥሜት’ውን 

መዓገሲ ኣይረኸብናሉን። ትጽቢት ነውሓና። 
ደቓይቕ ናብ ሰዓታት ዝተቐየረ ኮይኑ 
ተሰመዓኒ። ዕምራይ በኽዩ -በኽዩ ዘፍ በለ። 
ብጥሜትን ድኻምን ወላእ-ላእ በለ። ከምዚ 
ኢልና እናተጸበና እንከለና፡ ወዮ ዓርኪ ኣቦይ 
ምሉቕ ኢሉ መጺኡ፡ ጉስማጥ ድርብይ 
ኣቢሉልና ግልብጥ በለ። ብዘይካ ዑምራይ 
ኩላትና ኣኣልዒልና ክንቁርጥም ጀመርና። 
ናትናስ ተፈትሐ። ናይ ዕምራይ ሸገረና። በቲ 
ጭንቂ ዝመሃሮ፡ ምብላዕ ልምሉም መግቢ ካብ 
ዝጅምር ካልኣይ ወርሑ ኢዩ ሒዙ ነይሩ። 
ነዚ ደረቕ መግቢ ግን ብኣየናይ ስኒ? ብኣየናይ 
ኩርምቲ? ኩሉ ፈቲኑ ብኽያት ጥራይ ኮነ። 
ኣብ መወዳእታ እንገብሮ ምስ ጠፍኣና፡ ባዕልና 
ሓይኽና ካብ ኣፍና ናብ ኣፉ እናኣሰጋገርና 
ከነብልዖ ፈተንና። ሜላና ኣዓወተና። ከብዱ 
መሊኡ ድማ ረም ኢሉ ደቀሰ።
እቲ ውግእ ብትንክፍ ግድፍ ዝሓልፍ 

ኣይመሰልን ነበረ። ካብ ዝነበሮ መሊሱ ብዝያዳ 
ጐሃረ። ሰራዊት ደርግ ድከቶም ሰትዮም 
ተረፍረፉ። ውጉኣት በዝሑ። ቦታ ተሳእኖም። 

እቶም ኣእዳዎም ዝተሃርሙ ብእግሮም 
ክንቀሳቀሱ ዝኽእሉ ዝበሉ፡ ኣብታ ዝነበርናያ 
ገዛ ከምዝኣትዉ ተገብረ። ንዓና ድማ ናብ 
ካልእ ቦታ ኣግዓዙና። እቲ ኲናት ኣይዘሓለን። 
እግሪ-እግርና ካብ ምስዓብ ኣየቋረጸን። ኣብቲ 
ዝኸድናዮ ቦታ’ውን እንተኾነ፡ ካብቲ ዝነበርናሉ 
ቦታ ዝኸፍአ ዕድል ኣጋጢሙና። ኩሉ ኣሎ 
ዝበሃል ብረት ናብኡ ቀንዐ። መሬት ብትክን 
ደሮናን ጸልመተት። ብጋዝን ደሮናን ተዓፊንና፡ 
ዓቕልና ጸበበና። ምድረ-ሰማይ እኩት ኢሉና። 
ክግለጽ ብዘይክእል ስቓይ ኣእወና። 

ዝሰምዓናን ዝረድኣናን ግን ኣይረኸብናን። 
ድፍዓት ተጣሕሰ። ጐዳጉድን መሕብኢ 
ቦታታትን ብቦምባ ናይ ኢድ ተፋሕረ። እቲ 
ናይ ኢድ ብኢድ ውግእ ብዘይ ዕርፍቲ ቀጸለ። 
ሰራዊት ጸላኢ ኣይተጻወሮን። ወተሃደራት፡ 
ንምሸቱ መዛግቦም ራሕሪሖም ህድማ ጥራይ 
ኮኑ። ተጋደልቲ’ውን ሰዓቡዎም ናብቲ ዝነበሩሉ 
ቦታ ቀኒዑ ዝነበረ ኣጽዋር ኣንፈቱ ንቕድሚት 
ቀየረ። ቅሩብ ድማ ኣስተንፈስና። ኣብዛ ግዜ 

እዚኣ ሓደ ቁምጣ ስረ ዝወደየ፡ ጋምባለ ዝገበረ 
በዓል ኮንጎ ሳእኒ ጀብጀብ ጸጒሪ ርእሱ ቀይሕ 
ተጋዳላይ ናብ ቅድሚኡ ዝነበሩ ወተሃደራት 
እናተኮሰ - ናብታ ዝነበርናያ ቦታ ነጢሩ ኣተወ።
ንሕና ተጋደልቲ ርኢና ስለዘይንፈልጥ፡ 

“እዋይ ወንበዴ መጺኦምና” ኢልና ኣመና 
ሰንበድናን ፈራሕናን። እቲ ተጋዳላይ ከኣ፡ 
ምስ’ቲ ኣርዓዲ ትርኢቱ ዝቐትል እምበር 
ዝምሕር ኮይኑ ኣይተሰመዓናን። ዕምራይ 
ብሕልፊ ርእይ ምስ ኣበሎ፡ ብነድሪ በኸየ። 
እቲ ተጋዳላይ ንባዕሉ ተገረመ። ‘ኣጆኹም 
ኣይትፍርሑ ማናጁስ’ እናበለ፡ ነቲ ብመትልሑ 
ዝወርድ ዝነበረ ረሃጽ ብሓደ ኢዱ ደሪዙ ጸግ 
ድሕሪ ምባል፡ ንዕምራይ ኣልዒሉ ሓቖፎ፣ ሰዓሞ 
እውን። ብድሕሪ’ዚ፡ ‘ክምለሰኩም እየ’ ኢሉና፡ 
ደድሕሪ’ቶም ዝሃድሙ ዝነበሩ ዕሱባት እናተኮሰ 
ጕዕዞኡ ንቕድሚት ቀጸለ። ክሳብ ሰዓታት ናይ 
ምሸት ከተማ ናቕፋ ምሉእ ብምሉእ ኣብ 
ኢድ ተጋደልቲ እትኣቱ ኣይተመለሰናን።
ተዂሲ እናዘሓለ ከደ። ብብዝሒ 

ተጋደልቲ ናብቲ መዓስከር ኣተዉ። ሓደ 
ጨሓም ምስ ክልተ ተጋደልቲ ሓንቲ 
ካብኦም ጓል-ኣንስተይቲ፡ ናብታ ዝነበርናያ 
ገዛ ኣተዉ። ሓዲኦም ንዕምራይ ኣልዒሉ 
ሰዓሞ። “ፊተውራሪ” በለኒ እናሰሓቐ። ንዓይ 
እታ ቃል ሓዳስ እያ ነይራ። እቲ ጃኬት 
ዝተኸድነ ሳልሳይ “ኣበይ ኣለዉ ስድራኹም?” 
ሓተተና። መልሲ ኣይሃብናዮን። ደኒንና ምስ 
ረኣየና ግን፡ ነታ ዘረባ ኣቋሪጹ - “እሞ ምሳና 
ክትከዱ ኢኹም፡ ንሕና ኣሕዋትኩም ኢና” 
ኢሉ ካብ ጁባኡ ተምሪ ኣውጺኡ ሃበና። 
ዕምራይ ድሮ ንጭሕሚ ናይቲ ሓቚፉዎ 
ዝነበረ ተጋዳላይ ሒዙ ክጻወት ጀመረ። ጸጸኒሑ 
ግን፡ ናብ’ቲ ኣደና ተቐቢራትሉ ዝነበረት ቦታ 

ብኢዱ እናወጣወጠ የመልክት ነበረ። እቶም 
ተጋደልቲ ግን ኣይተረድኡዎን።
ብድሕሪ’ዚ ንቦታኦም ሒዞምና ከዱ። ጸባ፡ 

ቅጫ፡ ሻሂ ጋበዙና። እተን ተጋደልቲ ንዕምራይ 
ይመናጠላሉ ነበራ። ካብቲ ከተማ መጥበዊ 
ደልየን ብምምጻእ ጸባ ምስታይ ኣለማመዳኦ። 
ንሱ’ውን ኣዝዩ ፈተወን። ድሕሪ ክልተ ቕነ፡ 
ናብ ሓደ ብዙሓት ቈልዑ ዘለውዎ “ዜሮ” 
ወሰዱና። ‘ዜሮ’ ናቕፋ ክትክበብ እንከላ ቤት 
ትምህርቲ ሰውራ ዝተመስረተላ - ኣብ ሰሜናዊ 
ምብራቕ ሳሕል እትርከብ ታሪኻዊት ቦታ እያ። 
ካብዚ እዋን እዚ ንደሓርል ድሕሪ ወለድና 

ወለዲ ዝኾነና ወድብ ህዝባዊ ግንባር ሓርነት 
ኤርትራ ከም ኣቦን ኣደን ኮይኑ፡ ብትምህርትን 
ሕንቃቐን ኰስኲሱ ኣዕብዩና። ድሕሪ ደጊም 
ንሕና’ውን ተጋደልቲ ህ.ግ. ኰይንና። እቲ ናይ 
ገድሊ ህይወት ምስ ተጋደልቲ ተተሓሒዝናዮ።
***
ጀማልን ኣሕዋቱን ካብታ ናብ ቤት-ትምህርቲ 

ሰውራ ዝኣተውላ ዕለት፡ ኣብ ትሕቲ ሓልዮት 

ህ.ግ. በሰውራውን ሃገራውን ስነ-ምግባር 
ተኾስኲሶም፡ ዕድመኦም ኣብ ዝኣኸለሉ እዋን 
በብሓደ ንናጽነትን ሓርነትን ህዝቦምን ሃገሮምን 
ክጋደሉን ናብ መሳርዕ ህዝባዊ ሰራዊት 
ክጽንበሩን ዕድል ረኸቡ። 
ኣብ 1983 ካብ ቤት-ትምህርቲ ሰውራ 

ብርክት ዝበሉ ተመሃሮ ናብ ወተሃደራዊ 
ሃንደሳ ተመደቡ። እዞም መንእሰያት ገሊኦም 
ማእከላይ ቦታ (ሓሽከርበብ)፡ ገሊኦም ከኣ 
ኣብ ጋንታታት ሰሜናዊ ምብራቕ ሳሕል’ዩ 
በጺሕዎም። ካብቶም ሰሜናዊ ምብራቕ 
ሳሕል ዝበጽሖም ስውእ ዑመር አቡዓጃጅ፡ 
መሐመድኑር ብድሆ፡ መድህን ያቆብ 
ክዝከሩ ይከኣል። ካብቶም ኣብ ትምህርትን 
መጽናዕትን ዝተመደቡ ከኣ፡ ጀማል 
መሐመድስዒድ (ጀማል ናቕፋ)ን ስውእ 
መሓሪ ግዳይን ካልኦትን ነበሩ። ኩላቶም ከኣ 
ግቡእ መባእታዊ ትምህርቲ ወተሃደራዊ ሃንደሳ 
ቀሲሞም እዮም። 
ሰለስቲኦም አሕዋቱን አሓቱን ንጀማል 

ንክረምታዊ ዕርፍቲ ናብኡ እዮም ዝመጽኡ 
ዝነበሩ። መራሒ ክፍሊ ወተሃደራዊ ሃንደሳ ብ/
ጀነራል ተስፋይ ኢሳቕ (ቀያሕታይ) ብሓፈሻ 
እቲ አሃዱ አተዓባብያኦም ይፈልጥ ስለዝነበረ፡ 
ንኹላቶም ጽቡቕ ይሕብሕቦምን ከም ኣቦ 
ኮይኑ ይከታተሎምን ነይሩ።
ሓደ መዓልቲ ጀማል፡ ናቕፋ ካብ ሐሽከርበብ 

ብጦፍ ናብ ገረግር ከደ። ብዘይካ እቶም 
ሰለስተ ምስኡ ቤት-ትምህርቲ ሰውራ ዝዓበዩን 
ዝተወዝዑን መንእሰያት፡ መሐመድ እድሪስ 
እውን ኣብኡ ጸንሖ፡ ሽዑ ጀማል አዝዩ ደኣ 
ተገረመ። መሐመድ እድሪስ’ውን ቤት 
ትምህርቲ ሰውራ’ዩ ዝመሃር ዝነበረ። ካብ 1977 
ኣትሒዞም ኣብ ‘ዜሮ’ ይፋለጡን ኣዕሩኽን 

እዮም ነይሮም። እስትራተጂካዊ ምዝላቕ ምስ 
ኮነ፡ ተማሃሮ ቤት ትምህርቲ ሰውራ፡ ካብ ዜሮ 
ናብ ዶብ ሱዳን ‘ሓወልዕ’ ምስ አዝለቑ፡ 
ፈለማ ኣብ መሬት ጓና ኮይንካ ክትመሃር 
አይተዋሕጠሎምን። ብቐደሙ’ውን ክጋደሉ 
ኢሎም ስለዝመጽኡ፡ ኣብ ዜሮ ከለው’ውን 
ናብ ብሌቓትን ሞጋዕን እናመለቑ፡ እቲ ናይ 
ምግዳል ድሌቶም የንጸባርቑዎ ነይሮም። 
እንተኾነ ተታሒዞም ደኣ ይምለሱ ነበሩ። 

መሐመድ እድሪስን ካልኣዩን’ውን ካብቶም 
ሕማም ተውዚዕ ዝነበሮም ብምዃኖም 
መጀመርታ ናብ ክፍሊ ታዕሊም ሞሊቖም’ኳ 
እንተኸዱ፡ ተተሒዞም ናብታ ዝነበሩዋ ቤት 
ትምህርቲ ሰውራ ደኣ ተመልሱ። ኣብ 
መጠረሽታ ድማ ብተማሃሮ ቤት-ትምህርቲ 
ሰውራ ዝግበር ዝነበረ ሓድሽ ስልቲ፡ ናብ ሱዳን 
ሃዲምካ ከም ብሓድሽ ምግዳል ዝብል ሜላ 
ይጥቀሙ ነይሮም። ካብ ሓወልዕ ሃዲሞም 
ድማ ቅሮራ ሱዳን ኣተዉ። ካብኡ ብፖርት-
ሱዳን ገይሮም ተጠውዮም ንቶከር ብምምጻእ 
ከም ሓደስቲ ተዓለምቲ ተመዝጊቦም። ብዝኾነ 
ጀማል ናቕፋን መሐመድ እድሪስን ነዝን 
ካልእን ከዕልሉ ደኣ ወዓሉ።
ጀማል ድሕሪ ምድምሳስ ውቃው እዝ፡ 

ኣብ 1985 ናብ ጋንታታት ተመደበ። ኣብ 
ሰውራ ዝዓበየ ከም ምዃኑ መጠን፡ ናብራ 
ጋንታታት’ውን አይሓደሶን። ካብ ቤት-
ትምህርቲ ሰውራ ዝመጽኡ መንእሰያት 
ብተጋደልቲ’ውን ፍትዋት እዮም። ነቶም 
ዝመጽኡዎም ሓደስቲ ንምትብባዕ ከኣ፡ 
ኩሉ አባል ዝከኣሎ እዩ ዝገብር። ጀማል 
በቲ ውዑይ፡ ሕዉስን ንጡፍን ባህርያቱ እዩ 
ዝፍለጥ። ኣብ ኩሉ ሰውራዊ ዕማም ብንጥፈት 
ዝሳተፍ መንእሰይ’ዩ ነይሩ። 
ውግእ ባረንቱ፡ ኣብ 1985 ምስ ሓንቲ 

ዝተዋጽአት ጋንታ ሃንደሳ’ዩ ነይሩ። ሽዑ እታ 
ጋንታ ካብ ሰሜናዊ ምብራቕ ሳሕል ተበጊሳ 
ጎላጉል ሰንጢቓ ድሕሪ ናይ መዓልታት ጕዕዞ 
እያ አብ ውግእ ባረንቱ ተሳቲፋ። ጀማል 
ኣብዚ ውግእ እዚ ኣብ ምቕባርን ምውጻእን 
ነቶጒቲ ብተወፋይነት ይሰርሕ ምንባሩ ብጾቱ 
ይምስክሩሉ። ምስ ጋንታኡ ነቲ ፍሉይ 
ተልእኾ ድሕሪ ምፍጻምም፡ ከም እንደገና ኣብ 
እዋን ሻሙናይ ወራር (ወፍሪ ባሕሪ ነጋሽ) ናብ 
ሰሜናዊ ምብራቕ ሳሕል ተመልሱ።

                                                     ይቕጽል ይቕጽል

ቢንያም ሃይለ (ኩዶ)
ካልኣይ ክፋል

ሎሚ ኣብ ERI-TV
ሰዓት መደብ

12፡00 ሃገራዊ መዝሙር
12፡02 ዕላል ተመኩሮ
12፡30 ዜና ትግርኛ
12፡50 ዜና ስፖርት
12፡55 ካብ ዞባታት
13፡30 ዜና ዓረብ
13፡45 ደባይዋ ቀጥታ
15፡30 ቀስተ ድሕነት
16፡00 ሞዛይክ 1ይ ክፋል
17፡00 ዜና ትግርኛ
17፡15 ደርፊ
17፡30 ዜና ዓረብ
17፡45 ሞዛይክ 2ይ ክፋል
19፡30 እትመት
20፡00 ዜና ትግረ
20፡15 ቴራብ 
21፡00 ዜና ትግርኛ
21፡25 ተኸታታሊት ፊልም ዋልታ                 
        ሓርማዝ
22፡00 ዜና ዓረብ
22፡10 ኢድኣት
22፡30 ዜና እንግሊዝ
22፡40 እንዳ ዝማም

ማእከል - ጸብጻብ ዓመታዊ ገምጋም ስራሕ ንኡሳን ዞባታትን መሻርኽትንዮናታን የዕብዮ
ኣ/ዜ/ዞባ ማእከል 

ስእሊ - በረኸት የማነ

ኣብ ዞባ ማእከል ዝርከባ 16 ንኡሳን 
ዞባታት፡ ኣብ 2023 ናይ ዘካየዳኦ 
ምምሕዳራውን ማሕበራውን ንጥፈታት 
ገምጋም ኣካይደን ነይረ። ኣብቲ 
ካብ መወዳእታ ወርሒ ሕዳር ክሳብ 
መጀመርታ ታሕሳስ ዝቐጸለ ገምጋም፡ 
ብዛዕባ’ቲ ኩሉ ዝተወጠነ መደባት 
ልምዓትን ብልዑል ተሳትፎ ሕብረተሰብ 
ክካየድ ዝጸንሐ ዝተፈላለየ ዕማማትን 

በብዝምልከቶም ኣመሓዳርቲ ንኡሳን 
ዞባታት፡ ወከልቲ ዝተፈላለያ ጨናፍር 
ሚኒስትሪታት፡ ሃገራውያን ማሕበራት፡ 
ወከልቲ ግንባርን ኣዘዝቲ መደበራት 
ፖሊስን ብዝርዝር ክቐርብ ቀንዩ። ንሎሚ 
ንዓኡ ብዝምልከት ዘዳለናዮ ሓጺር 
ጸብጻብ ሒዝናልኩም ቀሪብና ኣሎና።
 ህዝቢ ዞባ ማእከል፡ ከም ኩሉ ህዝቢ 

ኤርትራ - ኣብ ሓድሕዳዊ ፍቕርን 
ስኒትን ዝተመርኮሰ ጭዋ ባህሊ መለለዪኡ 
እዩ። ኣብ ከም መርዓን ሓዘንን ዝኣመሰሉ 
ማሕበራዊ ጉዳያት ብሓባር ኰይኑ’ዩ 
ንዝሓዘነ ዘጸናንዕን ምስ ዝተሓጐሱ 
ዝሕጐስን። ንዝሰኣነ፡ ዝጠመየ ዝዓረቐ 
ወገኑ ድማ፡ ብገንዘብን ንዋትን ካብ 
ምሕጋዝ ሓሊፉ፡ ቀሪቡ ሕውነታዊ ምኽሪ 
ብምልጋስ ተስፋ የስንቖ።
እዚ ሰናይ ተግባራት እዚ ግን፡ ብዘይ 

ተሳትፎ መሓውራት መንግስቲ 
ብሓፈሻ፡ ኣመሓደርቲ ንኡሳን ዞባታትን 
ኣመሓደርቲ ከባቢታትን ድማ ብፍላይ 
ኣይትግበርን እዩ። እዚ ክብሪታት’ዚ፡ 
ኣብ ግዜ ብረታዊ ቃልሲ ዝያዳ ደሚቑን 
ጐሊሑን እዩ።
ኣብቲ ገምጋማት፡ ኣመሓደርቲ ንኡሳን 

ዞባታት፡ ህዝቢ በብዝነብረሉ ምምሕዳር 
ከባቢ ጽፉፍን ቅርዑይን ምምሕዳራዊ 
ኣገልግሎታት ንኽረክብ ዝተኻየደ 
ንጥፈታት - ብዝርዝር ኣቕሪቦም። 
ገለ ካብ’ቲ ዘቕረቡዎ ጸብጻብ፡ ንዕደላ 
መሰረታዊ ጠለባት፡ ክብሪ-መዝገብን 
ነባርነትን ዝምልከት ኰይኑ፡ እቲ 
ኣገልግሎታት ጽፉፍ ከምዝነበረ ገሊጾም።
ኣብቲ ገምጋም፡ ንዝነበረ ምምልላስን 

ኮለልን ናይ ህዝቢ ንምውጋድ ተባሂሉ 
ዝተዋደደ - ብሓይሊ ጸሓያዊ ጸዓት ዝሰርሕ 
መብራህቲ፡ ሓደ ካብቲ ብምትሕብባር 
ህዝቢ ዝተተግበረ ዓበይቲ መደባት ምዃኑ 
ክግለጽ እንከሎ፡ ኣፍልጦ ሕብረተሰብ ኣብ 
ምክልኻል ገበናትን በደላትን ድማ፡ ምስ 
ፖሊስ ዞባ ማእከል ብምትሕብባር ዕዉት 
ሰሚናራት ከምእተኻየደ በሪሁ።
ቀጺሎም ሓለፍትን ጸሓፍትን ግንባር 

ንኡሳን ዞባታት ኣብ ዘቕረብዎ ጸብጻባት፡ 
ህዝቢ ኤርትራ ብስሙር ቅልጽምን 
ብሓደ ኣተሓሳስባን ብሓደ ህርመት ልቢን 
ኣብ ምውሓስ ልኡላውነትን ሃገራዊ 

መኸተን ዘርኣዮ ድልውነት፡ ንዓለም 
ዘርመመ ምንባሩ ገሊጾም። ንሳቶም ኣብቲ 
ዘቕረቡዎ ጽሑፍ፡ ጐድኒ ጐድኒ’ቲ ህዝቢ 
ኤርትራ ናጽነቱ ንምዕቃብ ክኸፍሎ 
ዝጸንሐ ረዚን ዋጋ፡ መንግስቲ ኤርትራ 
መነባብሮ ዜጋታቱ ብዓይነት ንምልዋጥ 
ቀዳምነት ናይ ቀዳምነታት ብምሃብ፡ 
ምዕሩይ ዝኾነ ማሕበራዊ ኣገልግሎታት 
ከዋድድ ከምዝጸንሐ ሓቢሮም።
ሓደ ካብቲ ብስፍሓት ዝተዋደደ 

ማሕበራዊ ኣገልግሎት፡ ትምህርቲ ምዃኑ 
ድማ ተጠቒሱ። መንግስቲ ትምህርቲ 
ናብ ኩሉ ዜጋ ብማዕረ ንምብጻሕ 
ብዘካየዶ ጻዕሪ፡ ሎሚ ዳርጋ ቤት-ትምህርቲ 
ዘይተሰርሓሉ ከባቢ የለን። ኣብ ዞባ 
ማእከል እውን ቅድሚ ናጽነት ብቑጽሪ 
ውሑዳት ኣብያተ-ትምህርቲ ብምንባረን፡ 
ዝበዝሑ ተመሃሮ እቲ ዞባ (ብፍላይ እቶም 
ኣብ ገጠር ዝነብሩ) ናይ ካልኣይ ደረጃ 
ትምህርቶም ንምቕጻል ናብ ኣስመራ 
ይጐዓዙ ከም ዝነበሩ ይፍለጥ።
 ነዚ ጸገማት’ዚ ንምእላይ እምበኣር፡ 

ኣብ ዞባ ማእከል ኣገልግሎት ትምህርቲ 
ንምስፋሕ ብዝተኻየደ ውሁድ ጻዕሪ፡ 
ኣብያተ-ትምህርቲ ብዓይነትን ቁጽርን 
ክዓብያ እንከለዋ፡ ምስ ምውዳድ ላዕለዎት 
ኮለጃት ድማ፡ ዓመት መጽአ ብዝተፈላለየ 
ዓውደ-ትምህርቲ ተመሪቖም ናብ 
ምምህርና ዝዋፈሩ መማህራን ቁጽሮም 
ክብ ከምዝበለ ኣብቲ ጸብጻብ ተሓቢሩ።
ንትካላት ጥዕና ኣመልኪቱ ኣብ ዝቐረበ 

ጸብጻብ፡ ቁጽሪ ትካላት ጥዕና ቅድሚ 
ናጽነት ውሑዳት ነይረን ጥራይ ዘይኰነ፡ 
ዘይተማልአ ዕጥቂ ዝዓጠቓን ኣብ ትሑት 
ደረጃ ዝርከባን እየን ነይረን። ድሕሪ 
ናጽነት ግን፡ መንግስቲ ኤርትራ ጽላት 
ጥዕና ንምምሕያሽ ልዑል ገንዘባዊ 
ወጻኢታት ኣፍሲሱ ዘካየዶ ንጥፈታት 
ጽቡቕ ውጽኢት ይርከቦ ከምዘሎ 
ይፍለጥ።
 ምስ ምውዳድ ላዕለዎት ትካላት ጥዕና፡ 

ሃገራውያን መወከሲ ሆስፒታላት ኦሮታን 
ሓሊበትን፡ ከምኡ ድማ ኣብ ኣስመራ 
ኣብ ትሕቲ ጨንፈር ሚኒስትሪ ጥዕና ዞባ 
ማእከል ዝጥርነፋ መወከሲ ሆስፒታል 
ሓዝሓዝን ኮማዊ ሆስፒታል ቤት-መኻእን 
ጎዳይፍን፡ በብግዚኡ ብዝዓጥቃኦ ዘለዋ 
ዘመናዊ መሳርሒታትን ዝህባኦ ሕክምናዊ 
ኣገልግሎታትን፡ ኣተባባዒ ውጽኢት 
ይርከቦ ከምዘሎ ኣብቲ ገምጋም ተገሊጹ።
ብዘይካ’ዚ፡ ኣብ ሃገርና ብሓፈሻ ኣብ 

ዞባ ማእከል ድማ ብፍላይ፡ ኣብ ህጻናት 
ዝኽሰቱ - ክሳብ ደረጃ ሞትን ስንክልናን 
ዘብጽሑ ሕማማት ፖልዮ፡ ንፍዮን 
ቴታኑስን ከምዝነበሩ፡ እንተዀነ ብሳላ’ቲ 
ንዓኦም ንምጥፋእ ዝተኻየደ ውሁድ 
ጻዕሪ ዝተራእየሉ ሰፊሕ ሸፈነ ክታበት፡ 
ኣብ ሓጺር ግዜ ነበረያ-ነበረ ክዀኑ 
ከምዝኸኣሉ በሪሁ።

ብኣኡ መንጽር፡ ደረጃ ንቕሓት ኣብ 
ተጠቃምነት ህዝባዊ ኣገልግሎት ጥዕና 
ከምዝዓበየ ክግለጽ እንከሎ፡ ነፍሰ-ጾር 
ኣዴታት ቅድሚ ወሊድ ናብ ትካላት 
ጥዕና እናተመላለሳ ዝገብራኦ ክትትል - 
ካብ 4 ግዜ ናብ 8 ግዜ ክብ ከምዝበለ 
ተሓቢሩ። ቁጽሪ መጸበይ ነፍሰ-ጾራትን 
ትካላት ጥዕናን፡ ኪኖ ኣስመራ ናብ ርሑቕ 
ገጠራት ዞባ ማእከል እናኣስፋሕፍሐ 
ይቕጽል ከምዘሎ’ውን ተገሊጹ።
ኣብቲ ገምጋማዊ ኣኼባ ቀጺሉ ዝቐረበ 

ጽሑፋት፡ ናይ ወከልቲ ኣርባዕተ ጨናፍር 
ሕርሻ እቲ ዞባ - ማለት ንኡስ ዞባ ኣስመራ፡ 
በሪኽ፡ ሰረጀቓን ጋላ-ነፍሒን እዩ ነይሩ። 
ንምዕቃብ ሓመድን ማይን፡ ንጥፈታት 
ልምዓት ብቝሊ፡ ምርግጋጽ ውሑስን 
ጽርየቱ ዝተሓለወን ማይ፡ ኩነታት 
ልምዓት ዘራእቲን ኣሕምልትን ፍረታትን፡ 
ከምኡ ድማ ንውሕስነት መግቢ ብሓፈሻ 
ንዕማማት ሃብቲ እንስሳ ከኣ ብፍላይ 
ዝምልከት ጸብጻብ ብዝርዝር ቀሪቡ።
ሓመድን ማይን ናይ ምዕቃብ ንጥፈታት፡ 

ሚኒስትሪ ሕርሻ ኣብ መደባቱ ሓንጺጹ 
ኣብ ባይታ ንምትግባሩ ምስ መሻርኽቲ 
ኣካላት ዓመት መጽአ ብልዑል ወኒ 
ዝሰርሓሉ ቀንዲ ዕማም ምዃኑ ተጠቒሱ። 
ናብ ዓድታትን ምምሕዳራት ከባቢን 
ብምውራድ ዘሰላስሎም መደባት 
ምስራሕ ቅናታዊ ዛላታት፡ ሕርሻዊ ዛላታት፡ 
ከትርታት፡ ንጥፈታት ምግራብ፡ ወዘተ. 
ሰፊሕ ህዝባዊ ተሳትፎ ዝተራእየሎም 
ልምዓታዊ ዕማማት ከምዝዀኑ ዘመልከተ 
እቲ ጸብጻብ፡ እቲ ንጥፈታት ነቲ 
መንግስትን ህዝብን ኤርትራ ኣብ ርእሰ-
ምርኮሳ ዘለዎም ንጹር ራኢ ዘንጸባርቕ 
ምዃኑ ኣረዲኡ።
ህዝቢ ኤርትራ ዘይናቱ ዘይደሊን 

ርሂጹ ዝበልዕን ወናኒ ጭዋ ባህሊ ምዃኑ 
ዘመልከተ እቲ ጸብጻብ፡ ነበርቲ ዓድታት 
ንኡሳን ዞባታት ማእከል ብጋንታታት 
ተወዲቦም ዘካይዱዎ ማእቶት ህያው 
ኣብነት ናይዚ ምዃኑ ሓቢሩ። ህዝቢ ዞባ 
ማእከል፡ ኣብ ምስራሕ ቅናታዊ ዛላ፡ ሕርሻዊ 
ዛላ፡ ከትርታት፡ ንዘቤታዊ ኣገልግሎት 
ዝውዕል ከዘንቲ ማያት (ንኣሽቱ ዲጋታት፡ 
ራህያታትን ሓጽብታትን) ብልዑል 
ንቕሓትን ወኒን ከምእተሳተፈ ዘመልከተ 
እቲ ጸብጻብ፡ ከም ውጽኢቱ ልዕሊ 90% 
ካብ ህዝቢ ዞባ ማእከል - ጽርየቱ ዝሓለወ 
ማይ ክሰቲ በቒዑ ከምዘሎ ገሊጹ።
ኣብ 2023 ንዝተሰላሰለ ንጥፈታት 

ልምዓት ብቝሊ ኣመልኪቱ ኣብ ዝቐረበ 
ጸብጻብ፡ ኣብ ዞባ ማእከል ብጠቕላላ 
30,958 ኩንታል ዝተፈላለየ ኣእካል 
ከምእተዘርአ፡ ካብኡ ኣእካል 80.58%፡ 
ጥረታት 14.58%፡ ናይ ቅብኢ ኣዝርእቲ 
ድማ 2.85% ከምዝሽፍን ተገሊጹ። 
ብሳላ ንሓረስቶት ክግበረሎም ዝጸንሐ 
ምትብባዕን ጽዑቕ ቁጽጽራዊ ንጥፈታትን 

እውን፡ ኣብ ምብዛሕ ምሩጽ ዘርኢ 
ስርናይን ዕፉንን ዘተባብዕ ውጽኢት 
ከምእተመዝገበ ተሓቢሩ።
 ብመሰረት ዝቐረበ ጸብጻብ፡ ሓረስቶት 

ዞባ ማእከል፡ ብሳላ’ቲ ብቐጻሊ ዝወሃቦም 
ዝተፈላለየ ሞያዊ ምኽሪታትን ደገፋትን፡ 
ውሕስነት መግቢ ብሓፈሻ፡ ቀረብ 
እንቋቝሖን ጸባን መዓርን ድማ ብፍላይ 
ኣብ ምርግጋጽ፡ ዝጻወቱዎ ዘለዉ ተራ 
ቀሊል ኣይኰነን። ቁጽሪ ኣርባሕቲ ናይ ጸባ 
ከብትን ንህብን ካብ ዓመት ናብ ዓመት 
እናወሰኸ እዩ ዝመጽእ ዘሎ። ብፍላይ ኣብ 
ምርባሕ ናይ ጸባ ከብቲ ዝተኻየደ ናይ 
ምድቓል መስርሕ፡ ኣተባባዒ ውጽኢት 
ክርከቦ ተኻኢሉ ኣሎ። ኣብ ምርባሕ ናይ 
ገደና ደርሁ ዝተኻየደ ንጥፈታት እውን 
ተመሳሳሊ ውጽኢት 
ክሕፈሶ ተኻኢሉ እዩ።
ወከልቲ ሃገራውያን 

ማሕበራት (ሃገራዊ 
ማሕበር መንእሰያትን 
ተመሃሮን ኤርትራ፡ ከምኡ 
ድማ ሃገራዊ ማሕበር 
ደቂ-ኣንስትዮ ኤርትራ) 
እውን፡ ኣብቲ ገምጋም 
ዓመታዊ ጸብጻብ ስራሖም 
ኣቕሪቦም ነይሮም። 
ወከልቲ ሃማመተኤ ኣብ 
ጸብጻቦም፡ እቲ ማሕበር 
ኣብ 2023 ካብ ዘካየዶ ንጥፈታት 90% 
ኣብ ክሊ ኣብያተ-ትምህርቲ ዘተኰረ 
ከምዝነበረ ድሕሪ ምጥቃስ፡ ንመንእሰያት 
ተመሃሮ ኣብ ሰፊሕን ጸቢብን ውዳበታት 
ኣብ ምውዳብ ዕዉት ስራሕ ከምዘካየደ፡ 
ብሳላ’ቲ ብቐጻሊ ዘካይዶ ዘሎ ኣብ 
መንእሰያት ዘተኮረ ዝተፈላለየ ሞያዊ 
ስልጠናታት ድማ፡ ብዙሓት መንእሰያት 
ሞያን ክእለትን ዓጢቖም ናብ ስራሕ 
ክዋፈሩ ክኢሎም ከምዘለዉ ተገሊጹ።
 ሃማመተኤ ብዘይካ’ዚ፡ ኣብ 2023 ኣብ 

ዝተፈለለያ ትካላት መንግስቲ ንዝሰርሑ 
መንእሰያት ኣፍልጦኦም ዘበርኽ 
ዝተፈላለየ ኣስተምህሮኣዊ ጽሑፋት 

ከዳሉ እንከሎ፡ ናይ ካድር 
ስልጠናታት ድማ ወዲቡ። 
ብተወሳኺ፡ ምስ መሻርኽቲ 
ኣካላት ኰይኑ፡ ርኡይ ማሕበረ-
ቁጠባዊ ጸገማት ዘለዎም 
መንእሰያት ኣጽኒዑ፡ ንቐጻሊ 
ህይወቶም ዝኾኖም ሞያዊ 
ስልጠናታት ወዲቡ። ብወገን 
ሃገራዊ ማሕበር ደቂ-ኣንስትዮ 
ኤርትራ ድማ፡ ሕቶ ማዕርነት 
ደቂ-ኣንስትዮ ብምልኣት ኣብ 
ምምላስ፡ ጎዳእቲ ልምድታት 
- ምኽንሻብ ጓል-ኣንስተይቲን 
መርዓ ትሕቲ ዕድመን ኣብ 
ምውጋድ ተጨቢጡ ዘሎ 
ዓወታት ብዝርዝር ድሕሪ 

ምቕራብ፡ ነቲ ተበጺሑ ዘሎ ደረጃ 
ንምዕቃብ ቀጻሊ ክትትልን ቃልሲን ክካየድ 
ምዃኑ ተመልኪቱ። እቲ ማሕበር፡ ኣብ 
ትሑት ደረጃ መነባብሮ ዝርከባ ስድራቤት 
ዝጥውራ ደቂ-ኣንስትዮ፡ ማሕበረ-ቁጠባዊ 
መነባብሮአን ንምምሕያሽ ዝሕግዘን 
ዝተፈላለየ መደባት ሞያዊ ስልጠና 
ከተግብር እንከሎ፡ ንትግባረኡ ዝምልከት 
ጸብጻብ ድማ ኣብቲ ናይ ገምጋም ኣኼባ 
ብዝርዝር ኣቕሪቡ።
ክልቲኦም ሃገራውያን ማሕበራት 

ኣብ ጸብጻቦም፡ ኣብ ምድማቕ ኩሎም 
ሃገራውያን በዓላትና ብሓፈሻ፡ ኣብ 
ምድማቕ በዓል ናጽነትና ድማ ብፍላይ፡ 
ልዕሊ ኩሉ ከኣ ኣብ ስነ-ስርዓት ምቕባል 
ሽግ ናጽነትና ዘርኣይዎ ተወፋይነትን ጭዋ 

ባህሊን ዝድነቕ ምንባሩ ገምጊሞም።
ብዘይካ’ዚ፡ ክልቲኦም ሃገራውያን 

ማሕበራት ብምኽንያት 20 ሰነ - 
መዓልቲ ሰማእታትና ደም ናይ ምልጋስ 
መደብ ከዳልዉ እንከለዉ፡ ዝተፈላለየ 
ማእቶት ድማ ኣካይዶም። ካብዚ 
ሓሊፎም’ውን ንዝተለለዩ ጽጉማት 
ስድራቤታት ገንዘባውን ጉልበታዊን 
ሓገዝ ኣበርኪቶም። ነዚ ዝምልከት ጸብጻብ 
ድማ ብዝርዝር ኣቕሪቦም።
ኣብ መወዳእታ፡ ኩለን ኣብ 16 ንኡሳን 

ዞባታት ተዘርጊሐን ዝርከባ ሸውዓተ 
መደበራት ፖሊስ ዞባ ማእከል፡ ኣብ 
2023 ናይ ዝተራእየ ገበናትን በደላትን 
ጸብጻብ ብዝርዝር ኣቕሪበን። ወከልቲ 
ጨንፈር ሚኒስትሪ ዕዮን ማሕበራዊ 
ድሕነትን እውን፡ እቲ ጨንፈር 
ኣብዚ ዓመት’ዚ ንዘካየዶም ዝተፈላለየ 
ንጥፈታት ዝግምግም ጸብጻብ ኣቕሪቦም። 
ኣብ ጸብጻቦም ድማ፡ እቲ ጨንፈር፡ 
ንጹጉማት ስድራቤት ስዉኣትን ኣለይቲ 
ስንኩላንን ኣብ ምጥያስ ዕዉት ንጥፈታት 
ከምእተኻየደ ኣብሪሆም። ብተወሳኺ፡ 
ብዛዕባ ንስድራቤት ስዉኣት ዝተዋህበ 
ደበስን ሓገዝን ዝምልከት ጸብጻብ 
ኣቕሪቦም።
ነበርቲ ዝተፈላለያ ከባቢታት ዞባ ማእከል፡ 

ኣብቲ ዝቐረበ ጸብጻብ ምርኩስ ብምግባር፡ 
ኣብ ዕማማት 2023 ዝተራእየ እወታውን 
ኣሉታውን ጐድኒታት ብምዝታይ፡ 
ንመደባት ስራሕ 2024 ዝሕግዙ ሃነጽቲ 
ሓሳባትን ርእይቶታትን ኣቕሪቦም።

ወዘተረፈወዘተረፈወዘተረፈወዘተረፈ
መም/ዮናስ ሃብተ መም/ዮናስ ሃብተ 

ከም ብ’ዋዛ “ሓሪ ሓላፋይ እዩ. . .”
እንታይ እዩ ኣራኺብዎም እንድዒ - ክልተ 

ሰባት እዮም፡ ሓዲኦም ህድእ ኢሉ እቲ 
ሓደ ግን ሕርቕ-ሕርቕ እናበለ ክዘራረቡ 
ጸኒሖም። እቲ ሕርቕ ኢሉ ዝዛረብ ዝነበረ ሰብ፡ 
“ደሓን ፈሊጠካ ኣለኹ፡ ካባይ ሕማቕ ጠባይ 
ከተውጽእ እንድዩ ሓሳብካ. . . እንተኾነ ካባይ 
ሕማቕ ከተውጽእ ማለት ዘብት እዩ!” ክብል 
ተዛረቦ።
ሽዑ እቲ ሓደ - “በል ንስኻ ድማ፡ ከም’ዚ 

ትብሎ ዘለኻ ‘ኣብ ውሽጥኻ ዘሎ ሕማቕ 
ጠባይ ከውጸኣለይ እዩ’ ዝብል ትጽቢት 
እንተለካ ተስፋ ቁረጽ፣ ኣነ ሕማቕ ጠባይ ናይ 
ሰብ ኣውጺአ ብጽቡቕ ጠባይ ናይ ምቕያር 
ዕላማ የብለይን!” ክብል መለሰሉ። 
== == ==
‘ሓሪ’ እትብል ቃልዶ ሰሚዕኩምዋ 

ትፈልጡ? መዓስ ወይ ኣበይ? ነቶም ንስርዓት 
ደርግ ጽቡቕ ገይርና ዘርከብናሉ ሰባት እኳ፡ 
እዛ ቃል እዚኣ ጋሻ ኣይትኾነናን እያ። እቶም 
ነቲ ስርዓት ዘየርከብኩምሉ ሰባት ግን፡ ይትረፍ 
ትርጉማ፡ ዋላ ከም ቃል’ውን ሰሚዕኩምዋ 
እትልጡ ኣይመስለንን።
ኣብ’ቲ ብቤት-ጽሕፈት ባህላዊ ጉዳያት 

ሚኒስትሪ ትምህርቲ “ሓፈሻዊ መምርሕን 
መለለይን ኣፋዊ ስነ-ጽሑፍ” ብዝብል ኣርእስቲ 
ዝተዳለወ ኣዝዩ ግሩም ዝኾነ መጽናዕታዊ 
ጽሑፍ ከም ዘንበብኩዎ፡ ቀደም ነቲ መግዛእቲ 
ስርዓት ደርግ ዘዳኸሞ ህዝቢ ኤርትራ፡ “ኣብ 
ርእሲ ዘላታ ተወሰኸታ!” ዝዓይነቱ፡ መሊሱ 
ድማ ደርቂ ተወሲኹዎ ነበረ። እቲ ስርዓት 

ከኣ፡ ንሕሱም መነባብሮ ህዝቢ መዝሚዙ 
ንገለ ውሑዳት ኤርትራውያን ብውሑድ 
ስርናይ ውትድርና ይኸትቦም ነበረ። ሽዑ 
ከም’ቲ፡ “ተመንሲ፡ ምእንቲ ከብዱ ይኸይድ 
ብኸብዱ” ዝበሃል ምስላ፡ ህዝቢ ነቶም ከም 
ተመን ንኸብዶም ብኸብዶም ክኸዱ 
ጀሚሮም ዝነበሩ ገለ ውሑዳት ኣሕዋቱ፡  
“ሓሪ ሓላፋይ እዩ ሓሪ፡ 
ሰብነትካ ምቕያር ነውሪ!” 
ዝብል ደርፊ ገይሩ፡ “ሽግር ሓላፋይ እዩ 

እሞ - ነዚ ሓላፊ ሽግር ክትብሉ ባህሪኹም፡ 
መንነትኩም፡ ሰብነትኩም ኣይትቐይሩ። 
ንዝሓልፍ ንእሽቶ ነገር ክትብሉ ዘይሓልፍን 
ነባርን ጌጋ ኣይትፈጽሙ” ዝብል መልእኽቲ 
ዘለዎ ካብ ጌጋኦም ንክእረሙ ዘተሓሳስብ 
ኣራሚ ደርፊ ይደርፈሎም ነበረ። 
ሓቂ ትሓይሽ ኣነ’ኳ ገለ-ገለ መጽሓፍ 

መዝገበ ቃላት ገናጺለ፡ ‘ሓሪ’ ዝብል ቃል 
ኣይረኸብኩን። እሞ እቲ ‘ሓሪ’ ዝብል ቃል 
ደኣ ካበይ መጺኡ? ኢለ ምስ ሓሰብኩ 
ግን፡ ጸላኢ ንኤርትራውያን ዘረባታቶምን 
ምብህሃላቶምን እናተኸታተለ ኣብ ጸገም 
የውድቖም ስለዝነበረ፡ ኤርትራውያን ኣብ 
ናይ ነንዕለቱ ናብራኦም፡ ብጸላኢ ክፍለጥ 
ዘይክእል ፍሉይ ዝኾነ ሓደስቲ እዋናዊ ቃላት 
ምሂዝካ፡ ናይ ምርድዳ ሜላ ኣማዕቢሎም 
ነይሮም ክኾኑ ከም ዝኽእሉ ገሚተ። በቲ 
ጥበቦም ከኣ ተገሪመ። 
ጥበብ፡ ረዚን መልእኽቲ ንዘለዎ ዘረባ ቅልል 

ብዝበለን ብስቱርን መንገዲ ይገልጾ። ጥበብ 

ንኹሉ ነናቱ ይህቦ። ጥበብ ነቲ ተዛራቢ፡ 
ተሰማዒ ብዝኾነ መንገዲ ናይ ልቡ የዛርቦ። ነቲ 
ሰማዒ ድማ፡ እቲ ናብኡ ዝዓለመ መልእኽቲ 
ፍዂስን ልዝብን ብዝበለ መንገዲ ከም ዝስቆሮ 
ገይሩ የስምዖ። ዕድመ ንጸጋ ጥበብ! ዕድመ 
ነቶም ንጥበብ ኣጸቢቖም ዝጣበብሉ ዝነበሩ 
ወለድና!
ከከም ኩነታቱ ተደጋፊ ወይ ተነቃፊ ደኣ 

ክኸውን ይኽእል እምበር፡ ኣብ ህይወት ደቂ-
ሰብ፡ ብዙሕ ዝቕየር ነገራት እዩ ዘሎ። ከም 
ሓሳብ፡ ኣመለኻኽታ፡ ባህሪ፡ ግዳማዊ መልክዕ፡ 
መርገጺ፡ ዕላማ ዝኣመሰሉ ነገራት ድማ፡ ገለ 
ካብ’ቶም ኣብ ሰባት ዝረኣዩ ምቅይያራት 
እዮም። ፈጺሙ ክቕየር ዘየመልክዓሉን ክቕየር 
ዘይድገፍን ነገር ከኣ ኣሎ እዩ - በቲ ካልእ ሸነኽ 
ሰብነት። ማለትሲ ስብኣዊ ባህሪ። ምኽንያቱ፡ 
ንሰብ ካብ ንሰብነት ናይ ሰብ ወጺእካ፡ ናብ 
ናይ መን ክትቅይሮ ዘብህግ ካልእ ዓይነት ባህሪ 
ክህልዎ ኢሉ? ሰብነትካ ብምቕያር ክትውስኾ 
እትኽእል ካልእ ክቡር ነገር’ውን የለን። ስለ’ዚ 
ድማ’ዩ፡ ‘ሰብነትካ ምቕያር ነውሪ!’ ዝተባህለ 
ኣብቲ ደርፊ። ዝገርምን ግሩም ዝኾነ ሓሳብን 
ዘለዎ ደርፊ። 
ሰብ ክቡር ፍጥረት ስለዝኾነ፡ ብተፈጥሮኡ 

ምስ ጉልባቡ (ምስ ክብረቱ) እዩ ዝውለድ። 
ሕማቕ ኣጋጣሚ ኮይኑ፡ ኩነታት ናብራ ትርር 
ኢልዎ ድዩ ወይ ዕሽነት በርቲዕዎ ግን፡ ሳሕትን 
ኣብ ውሑዳትን እቲ ጉልባብ ክቕላዕ ይረአ። 
ሽዑ ድማ እቲ ሰብ፡ ካብ ጉልባብካ ምቕላዕ 
የድሕነና፡ “ጉልባቡ ቀሊዑ!” ይበሃል። ሰብነቱ 
ቀይሩ ኣሎ ማለት እኳ’ዩ ብሓጺሩ። ሕጂ 

እውን ካብ ከምኡ የድሕነና።
“ስኢነ ኢልካ ጉልባብካ ኣይትቕላዕ - 

ጉልባብካ ኣይትቕላዕ፡
ከረን ኬድካ ኣራንሺ ብላዕ - ኣራንሺ ብላዕ፡
ክትምለስ ከለኻ ማንጉስ ተማላእ።
ስኢነ ኢልካ ጉልባብካ ይትቕላዕ - ጉልባብካ 

ኣይትቕላዕ፡
ባጽዕ ኪድካ ዓሳኻ ብላዕ - ዓሳኻ ብላዕ!
እንክትምለስ ብርጭቕ ተማላእ።
ስኢነ ኢልካ ጉልባብካ ይትቕላዕ - ጉልባብካ 

ኣይትቕላዕ፡
ደቡብ ኬድካ ጣፍካ ብላዕ - ጣፍካ ብላዕ! 
እንክትምለስ ዓተር ተማላእ!” 
እቲ ግጥማ እኳ ቁሩብ ርስዕ ኣቢለዮ እኸውን 

እንድየ - ብዝኾነ እዚኣ ድማ፡ ነዚ ኣልዒልናዮ 
ዘለና ዛዕባ ግርም ገይራ ከተራጉደልና 
እትኽእል ደርፊ ተኽልንኪኤል ገብሩ እያ።
“እንታይ ኮይንካ ካብ በዓል ጉልባብ (ካብ 

በዓል ክብረት) ናብ በዓል ሕስረት ትቕየር? 
እንታይ ኮይንካ ኢኻ ክቡር ሰብኣዊ ባህሪኻ 
ብኻልእ ሕሱር ዘይሰብኣዊ ባህሪ ትቕይሮ?
ኣይ ውሉድ’ዛ ብዙሕ ኣማራጺታት ዘለዋ 

ሃብታም ሃገር እንዲኻ። ኣይ ወድ’ዛ ዕፉን፡ 
ብልቱግ፡ ጣፍ፡ ስርናይ፡ ስገም፡ መሸላ፡ ፉል፡ 
ስምስም፡ ፓፓዮ፡ ኣራንሺ፡ ባናና፡ ከተብቁልን 
ከተፍርን እትኽእል መሬት እንዲኻ! ኣይ 
ወናኒ ብዓል ብዙሕ ብርሃጽካ ዝሰራሕካዮ 
ዲጋታት እንዲኻ! ኣይ ወናኒ ብደምካ 
ዘውሓስካዮ ባሕርን ወደባትን እንዲኻ! ስለ’ዚስ 
ጸላኢኻ ጉልባቡ ይቕላዕ፡ እንታይ ጉልባብካ 
ቀሊዕካ ዘሐስር ኣለካ?
ኣይ ኩሉ ሃብቲ ኩሉ ጸጋ ናይ’ዛ ሃገር 

ንረብሓኻ፡ ንኣገልግሎትካ እንድዩ ተፈጢሩ። 
ማዕድኑ ሃብቲ መሬቱ፡ ጐላጉሉ ጎቦታቱ፡ 
መጻብቡ ስንጭሮታቱ፡ ወሓይዝ ሩባታቱ፡ 
ባሕሩ ወደባቱ፡ ብቑሉ ዘራእቱ፡ እንስሳ ዘቤቱ 
ኣራዊቱ - ኩሉ ንረብሓን ንኣገልጉሎትን 
እንድዩ ተፈጢሩ - እንታይ ንግዝያዊ ስኢነት 
ኢልካ ጉልባብካ ዘቕልዕ ኣለካ? 
ኣባይካ ይስኣን እንታይ ዘስእን ኣለካ! ኣባይካ 

ይቓዝን እንታይ ዘቓዝን ኣለካ? ኣባይካ ይማስን 
እንታይ ዘማስንን እንታይ ዘልቅስን ዘተክዝን፡ 
እንታይ ዘድንን ርእስኻ ዘድፍእን ኣለካ? ቅናዕ! 
የማን ጸጋም ረአ። ትባዕ! ብርእሰ -ተኣማንነትካ 
ተኣማመን። ወስን፡ ‘እዝን እዝን ገይረ፡ ኣብዝን 
ኣብ ከምዝን ክበጽሕ እየ” በል። 
ኣብ ቀረባን ኣብ ርሑቕን ተንቀሳቐስ፡ 

ኣዕሚቚካን ኣስፊሕካን ሕሰብ። ምስ ዓብን 
ንእሽቶን፡ ምስ ኣቦን ኣደን፡ ምስ ሓውን 
ሓብትን ተላዘብ ጥራይ እምበር፡ ሽዑ ክቡር 
ሰብነትካ ከይቀየርካ - ኣብ ናይ ወትሩ ክቡር 
ቦታኻ ክትርክብ ኢኻ። 
ዘይምኹርማይ ጥራይ እምበር፡ ብዙሕ 

ኣማራጺታት እዩ ዘለዋ እዛ ዓለም። ጽብብ 
ከይብለካ ሞራል ህዝቢ፡ ቀይዲ ከይትበትኽ ስነ-
ምግባር ሕብረተሰብ፡ ከይትድንቁር ትምህርቲ፡ 
ከይትዕሹ ልቦና ብሩኻት ወለዲ፡ ከይትበኣስን 
ከይትተዓማመጽን ሕግን ሃይማኖታዊ ኣልያን፡ 
ከይትጭክን ሰብኣውነት፡ ቀይዲ በቲኽካ 
ከይትፍልል ስነ-ምግባራዊ ዝገብር ክብርታት 
ሕብረተሰብ ኣሎካ። 
ስለ’ዚ፡ ብልቢ ድለዮ፡ ብተግባር ድማ ኣናድዮ 

ደኣምበር፡ እንታይ ሰብነትካ ዘቕይር ምኽንያት 
ኣሎካ? ኩሉ በሽ በሽ እዩ - ኣብሽርካ!!

ወግዒ ናይ ቤት-ወግዒተሸጊርካ፡ ተጨኒቕካ፡ ስራሕን ሓሳባትን 
ኣድኪሙካ፡ “ነዛ ቁሩብ እኳ እልይ 
እንተበልኩ” ካብ ዝብል - ኣብ ገለ መዘናግዒ 
ቦታ እንተደኣ ኣላጊስካ፡ ብዙሕ ጽቡቕ ዘዘናግዕ 
ነገራት ይጸንሓካ እዩ። 
ኣብኡ ነቲ ጸገምካ፡ ምስ ሰባት ትዘራረበሉ 

ምኽሪ ትረኽበሉ። ንስኻ’ውን ኣብ ናይ 
ካልኦት ከምኡ ዝኣመሰለ ጉዳይ - ርእይቶኻ፡ 
ሓሳብካ፡ ምኽርኻ ሰው ተብል። ጠቓሚ 
ዝበልካዮ ሓሳብ ብምሃብካ ከኣ ባህ ይብለካ። 
ኩሉ ሓሳብካን ድኻምካን ረሲዕካ ድማ፡ ሓድሽ 
ሰብ ትቕየር። ሽዑ፡ “ለካ ሓሳብን ጭንቀትንሲ 
ክውል ምባል እዩ ዝደሊ እምበር፡ ድሕሬኻ 
ክስዕብ ዓቕሚ የብሉን” ትብል። በቃ ከምኡ 
እዩ ቁም-ነገር ቦታታት ዕላልን ምዝንጋዕን። 
ከምኡታት እዩ መኽሰቡ እቲ ቦታ ምስ ሰባት 
ምውሳእን፡ ቦታ እናተዘናጋዕካ እሂን ምሂን 
ምብህሃልን።
ቀደም እዩ፣ ልዕሊ 20 ዓመታት ይገብር፡ 

ሓደ ዓርከይ ላንቻ ንዝበሃል ሽዑ ካብ በረኻ 
ናብ ኣስመራ ዝኣተወ ዓርኩ ረኺብዎስ፡ 
ነዚ ዓርከይሲ፡ “ቀይሕ ደርሆ እንተተረፈስ 
ቀይሕ ጥርሙስከ ዘየንቅዓሉ!” ኢሉ። ኣነ’ውን 
ተለኪመ ንዓይን ንዓኡን ናብ ሓደ ገዛ 
ኣእትዩና። ኣምላኽ ሂቡካ ምስ ላንቻ እንተለኻ፡ 
ነዚ ዘረባ ኣላግብ ኣላግብ፡ ነዚ ሓሳባት ኣዋስብ 
ኣዋስብ እናኣበለ ስለ ዘስሕቐካ፡ ካብ ድኻምካን 
ካብ ሓሳባትን ተገላጊልካ ኣእምሮኻ ከተሐድስ 
ግዜ ኣይወስደልካን እዩ።
ዘይርስዓ ኣብ’ቲ ገዛ እናሰሓቕና እንከለና፡ 

ሓደ ወዲ መጺኡ። ገና ነታ ዘቕደሓ ቢኬሪ 
ክልተ መዓጎ ከይሰተየላ እንከሎ፡ ከም’ዚ 
ናይ ምስትምሳል ዝዓይነቱ ብኽያት ኣትዩ 
- ፊቕ ኢሉ በኽዩ። ሽዑ ላንቻ፡  “ስምዒ 
እንዶ ማክዳ...” ኢልዋ ነታ ኣሳሳይት። “ነዚ 
ወዲ መርድእ ዝተጠቀዖ ጥርሙስ ዲኺ 
ከፊትክሉ?”
ሓደ ግዜ ድማ፡ ዘይንፈልጦም ግን ከኣ 

ጣውላና ዘራኸበትና ኣቦ፡ ጸጸኒሖም እዮም 
ናብ ሽንቲ-ቤት ዝኸዱ ነይሮምሲ፡ ጸጸኒሖም 

ድማ፡ “ሽንት-ቤት በጺሐ ክሳብ ዝምለስ’ባ እዛ 
ድራፍተይ ሓልዉለይ!” ይብልዎ ንላንቻ - 
በቲ ንሱ ዝነበራ ወገን ስለዝነበሩ። ብሓውሲ 
ልመና ዘይኮነ ከኣስ ብሓውሲ ትእዛዝ።

“ጥርሙሰይ ሓልወለይ!” ምባል ምስ 
በዝሐ፡ ላንቻ ብኩነታት እቶም ኣቦ ተገሪሙ 
ፍሽኽ በለ’ሞ፡
“ስምዑ እንዶ ኣቦ!” ኢልዎም።
“ኣቤት!” ንሶም ድማ፡
“ዶብኩም ንሕልወልኩም ዘለና 

ከይኣኽለኩምሲ መሊስና ድማ ድራፍትኹም 
ክንሕልወልኩም?” ኢሉ ኣስሒቕዎምን 
ኣስሒቑናን።
ሓደ-ሓደ ግዜ ድማ፡ ከተዕልል ኢልካ 

ዝኣተኻ፡ ክትጽለል ከም ዝኣተኻ ክሳብ 
ዝመስለካ - ዘተሓሳስብ፡ ዘሰክፍ ዕላላት 
ይጸንሓካ እዩ ኣብ’ቲ ቤት-ወግዒ። 
ቀደም ዘይኮነስ ኣብ’ዛ ዝሓለፈት ቀዳም 

እዩ። ኣጋ ምሸት እንድዩ፡ ክልተ ሰባት ብዛዕባ 
እታ ናይ ሽዓ መዓልቲ ውዕለቶም የዕልሉ 
ነይሮም። 
ክልተ ሰባት ምኽንያቶም ብዘየገድስ 

ጸጸኒሖም፡ “እሞ ዓርከይ ደኣ ተዓዊትካ 

እንዲኻ!” ብምባል ክጨባበጡ እንተ ርኢኻ 
መቸም፡ እቲ ኩነታት ስሒቡካ ኣቓልቦኻ 
ናብኣቶም ምግባር ዘይተርፍ እዩ። ኮነ ድማ 
ኣነ፡ ካብ መንጎ እቶም ክልተ ሰብኡት ሓዲኦም 

ንውዕለት ብጻዩ ብዓወት ክግምግመሉ ምስ 
ሰማዕኩ ቀኒአ። “እሞ ተዓዊቱ እንተኾይኑስ 
እንታይ ግደይ ኣነ’ውን ካብ’ቲ ዕላሎም ገለ 
ጠቓሚ ተመኩሮ እረክብ እኸውን እየ፡
” ካብ ዝብል - ከይተገጠምኩ ነቲ ዕላሎም 
ተጸናጺነዮ። ደሓር ድማስ፡ “ምጽንጻን ንዘይ 
ምሕንኳል ወይ ምትንዃል፡ ምጽንጻን ንዘይ 
ምጽባእ፡ ምጽንጻን ንዘይ ምዕንቃፍ ደኣ 
ይኹን እምበር፡ ምጽንጻን ሃናጺ ተመኩሮ 
ንምውሳድ፡ ምጽንጻን ትምህርቲ ንምቕሳም 
እንተኾይኑ፡ እንታይ ኣበሳ ክህልዎ ኢሉ” 
ኢለ - ብምጽንጻን ዕላል እንዳ’ማተይ ብዙሕ 
ሕማቕ ኣይተሰመዓንን።
ናብ’ቲ ዕላሎም ክመልሰኩም። እንታይ 

ከም ዝበሎ እንድዒ ግን - “እሞ ዓርከይ ደኣ 
ተዓዊትካ እንዲኻ!” ኢልዎ ምሽ ኢለኩም 
እቲ ሓደ። እቲ ተዓዊተ በሃሊ ድማ፡ “ተዓዊተ 
እንተበሉኻ‘ኸ!” ይብሎ ከም’ዚ ኩርዕርዕ 
እናበለ። ብፍላይ፡ “እሞ ኣብ ካልአይ ከይደ 

ምስ ወዳእኩዎ ደኣ ከይትረኽባኒ! ግደፋ 
እንዶ ከምኡ ኣይትበላ፡ ኣብቲኣ ሲኢንክን 
ምስ ተመለስክን ክትዝክራኒ ኢኽን” ምስ 
በልኩወን፡’ 
ወዮ ከኣ በዓል እከለ፡ ‘ናብ ካልእ ቦታ ኢና 

ንወፍር ክብሉ ሰሚዐዮም ነይረ እንድየ - ንሳ 
ጠቒማትኒ። መመሊሰ መመሊሰ፡ “እንታይ 
ኮይኖም ድዮም በዓል እከለ ዘይመጽኡ? 
ስለዝተሳእነዶ ኣይኮኑን! ንስኽን ግን 
ተሳኢኑ እንከሎ ስለ ዘምጻእኩልክን ምንም 
ኣይመሰለክንን።
“ያላ ኣታ፡ እቲ ስፖንዳ ናይ መኪና 

ስቐሎ ንኺድ ናብ ካልእና!” ምስ በልኩ 
ብፍላይ፡  ኩሉ ምጭቕጫቐን ግድፍ 
ኣቢለን፡ ክንወሰድ ክንወስድ፡ ‘ንዓይ! ንዓይ!’ 
እናበላ ኣጽምም ኣቢለናኒ። ኣነ’ኸ ኣቐዲመ 
እንታይ ድየ ገይረ መስለካ? እቲ ገግናዩ ምሽ 
ብታሕቲ ሓቢአዮ ጸኒሐ? እቲ ጽቡቕ ብላዕሊ 
ግብር ኣቢለ ስለ ዝሸፈንኩዎ፡ ንሳተን ከም’ቲ 
ዝበልኩኻ፡ ‘እሞ ሓቁ እዩ ተሳኢኑ እዩ ዘሎ’ 
ኢለን፡ ኣበይ ከስተውዕላሉ? ሽዑ-ንሽዑ ጣም-
ጣም ኢለናኦ።”
ሓሳድ ደኣ ከይትብሉኒ እምበር። “ጣም-

ጣም ስለ ዝበላልካስ እንካ - እነኻለ ንዓኣተን 
ናብ ቢኬሪ ቀይርካ ጠም-ጠም ትብለን፡” 
ኢለዮ ኣነ ድማ፡ ነቲ ነናሻዕ እናኣልዓለ  ‘ጠም-
ጠም’ ዝብሎ’ሞ መሊሱ ድማ ምልእ ዘብሎ 
ዝነበረ ቢኬርኡ እናጠመትኩ። 
ብዝኾነ ጐረሮኻ ከተተርክስ ዝኸድካ ከም’ዚ 

ዝመስል ምጭኽኻንና ዘርኢ ዘረባ ክትሰምዕ፡ 
ናይ ብሓቂ ኣእዛንካ ዝኹርኩሕ እዩ።
ሎሚ እንተ ርኢኹም፡ ዋላ ዝሽየጥ ዝልወጥ 

ዘይብሉ ኩሉ እዩ ናብ ሹቕ ይኸይድ። ካብ 
እቲ በዓል ትሕዝቶ ንላዕሊ ድማ እቲ በዓል 
ኣፍልጦ ይዕወት። ድኳን ወይ ዋላ ሓንቲ 
ንብረት ዘይብልካ ርእስኻ ሒዝካ ትኸይድ። 
ሽዑ ናይ እከለ ንብረት ብኸመይ ወዲቓ? 

ከመይ ገይርካ ኣልዒልካ ንመን ተዛሪብካ? 
ኣብ ከመይ ተኸዊልካ ንመሸጣ ተብቅዓ? 
ንመን ኣማኺርካ ቸንቶ ዋልኻ ትሓስብ።
ቀደም፡ ዳርጋ ፈጺመ ዘይርሰዐን፡ ‘ኣደይ 

ምላሹ’ ዝበሃላ ኣዴና ነይረን። ንሰን ዋላ ፍርቂ 
ኪሎ ኮሚደረ ክገዝኣ እንተ ደልየን እየን ነናብ 
ገዝአን እናኸዳ ምስ ኩላተን ኣንስቲ ካንሸሎና 
ዝማኸራ።  
“ፍርቂ ኪሎ ኮሚደረ እንድየ ክገዝእ 

ደልየስ እንዳ መን ይሕሸኒ? እንዳ መን ሚዛን 
የርበሓኒ?”
“ሽዑ እተን ኣንስቲ ካንሸሎና፡ ኮሚደረ እንተ 

ኮይኑ ደኣ፡ ንዓይ ኣለኒ እንድዩ ኣነ ክህበክን 
ምላሹየ። እታ ንኮሚደረ ዝሓሰብክናኣ ድማ፡ 
ኣነ ቅጥቃጥ ክምለኣልክን እሞ፡ ነቲ የብለይን 
ትብላኦ ዝነበርክን ሽኮር ትኾነክን።” ይብላአን። 
ግርም’ዩ ዝብለካ፡ ነተን ከምዚኣተን ዝኣመሰላ 
ብትሕዝቶ ዘይኮነ ብጥበብን ብልዝብን 
ዝናበራ፡ ቅርሺ ፍርቂ ቅርሺ ከዋልዳ ናብ 
ርሑቕ ከይደን፡ ርእሰን ክሳብ ዝዘረን ዝዘራ 
ኣዴታትናን ኣሓትናን እንተ ዓመጽካ ከምይ 
ኢሉ ይወርደልካ? ዋላ እንተወረደኸ ከመይ 
ኢሉ ንስጋ ንነብሲ ይገብረልካ? ዋላ ንስጋ 
ንነብሲ እንተገበረሉኸ ከምይ ኢሉ እቲ ነብሰ-
ስጋ ይጥዕየልካ?” ትብል። እንተኾነ፡ ኢልካ 
ደኣ ትተርፍ እምበር፡ ፈቲና ጸሊእና ኣስሓኮ 
ዘይብሉ ብዙሕ ከምኡ ዓይነት ነገራት እዩ 
ዘሎ።
ናይ ቀደም ሸቃጦ፡ ኣብ’ቲ ዕግበት እምበር፡ 

ኣብቲ መኽሰብ ኣይኮኑን ዝያዳ ዝግደሱ 
ነይሮም። እቲ መኽሰብ ከኣ፡ ብሰናቲም እዩ 
ነይሩ። ሰናቲም ነይሩ ክነሱ ከኣ ብሩኽን 
ሓላልን። ስለዝኾነ ደቆም የዕብይሉ። ንዓኦም 
ኣናቢሩ ናብ ደቆም ዝሓልፍ መኪና፡ ገዛን 
ካልእ ንብረትን የጥርይሉ። “እዚ ናይ ሎሚ 
ምልዮናት መኽሰብ ሓደ-ሓደ ዓመጽቲ 
ነጋዶኸ፡ እንታይ ኣፍረየ እንታይ ተጠርየሉ?” 
እንተዝበሃል፡ ዋላ ሓደ እኳ ኢኻ ዝጥቀስ 
ነገር ዘይትረኸበሉ። እንድዒ ኣለኩም ምሽ 
- ከም’ዚ ነገር ገንዘብ ሓራም እናኾነ ግዲ 
ኮይኑ።



ሓዳስ   ኤርትራ

ምልክታምልክታምልክታምልክታምልክታምልክታምልክታምልክታ
29 ታሕሳስ 2023 - ገጽ 6 መበል 33 ዓመት ቁ.103

ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ምልክታ ጨረታ 

ቀረብ መግቢ፡ እንቋቝሖ

ዕድጊ ቤ/ጽ/ጨ/ሚኒ/ትም/ዞባ ማእከል፡ ንኣሕዳሪ ቤ/ት ዓይነ-ስዉራን ኣብርሃ ባህታ 
ቀለብ ተመሃሮ፡ 
ኣርእስቲ ውዕል፦ ዓመታዊ ቀረብ መግቢ ተመሃሮ ናይ ኣሕዳሪ ቤ/ት/ዓይነ-ስዉራን 
ኣብርሃ ባህታ፡ 
ኣገባብ ዕድጊ፦ ክፉት ጨረታ፥ 
ዓመታዊ ቀለብ መግቢ ተመሃሮ ኣብ ዓመተ ትምህርቲ 2024 ካብ 01/01/2024 
ክሳብ 31/12/2024 ናይ ዓሰርተ (10) ኣዋርሕ ብዘይካ ሓምለን ነሓሰን ቀረብ 
እንቋቝሖ ከጫርት ስለዝደለየ፣ ሕጋውያን ኣቕረብቲ ይዕድም። 
1. ቤ/ጽ/ጨ/ ሚኒ/ትም/ዞባ ማእከል፡ ንኣሕዳሪ ቤ/ት/ዓይነ-ሰዉራን ኣብርሃ ባህታ 
ንሕጋውያን ኣቕረብቲ ዋጋታት ቀረብ መግቢ እንቋቝሖ ብዕሹግ ደብዳበ ከቕርብ 
ይዕድም። 
2. ጨረታ ንኹሎም ሕጋውያን ኣቕረብቲ ክፉት እዩ። 
3. ተጫረትቲ፡ ቅዳሕ ናይ 2021 ዝተሓደሰ ፍቓድ ዋኒንን ናይ 2022 ክሊራንስን 
መንነትን የቕርቡ። 
4. ተጫረትቲ ተወሳኺ ሓበሬታ ምስ ዝደልዩ፡ ካብ ቤ/ጽ/ጨ/ ሚኒ/ትም/ዞባ ማእከል 
ቁ.8 ቁ.ቴለ 180386 ናይ ጨረታ ሰነድ ኣብ ስራሕ ሰዓታት ክረኽቡ ይኽእሉ። 
5. ብቑዓት ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ ሓምሳ 
ናቕፋ ብምኽፋል ክወስዱ ይኽእሉ። 
6. ጨረታ ኣብ ጋዜጣ ሓዳስ ኤርትራ ተሓቲሙ ካብ ዝወጽኣሉ ንሓሙሽተ 
መዓልታት ክፉት ኮይኑ፡ ንጽባሒቱ ሰዓት 9፡00 ቅ.ቀ ይኽፈት። ሳንዱቕ ጨረታ 
ሰዓት 8፡00 ቅ.ቀ ይዕጾ። ተጫራታይ ቅድሚ ሰዓት 8፡00 ቅ.ቀ ናይ ዋጋታት ቀረብ 
መግቢ እንቋቝሖ ብዕሹግ ደብዳበ ከቕርብ ይግባእ። ደንጉዩ ዝቐርብ ሰነድ 
ጨረታ ይንጸግ። 
7. ጨረታ ተጫራቲ፡ ሕጋውያን ወከልትን ስነ-ስርዓት ወይ ኣከፋፍታ ጨረታ 
ክዕዘቡ ዝመጽኡ ሰባትን ኣብ ዝተረኸቡሉ ኣብ ቤ/ጽ/ጨ/ ሚኒ/ትም/ዞባ ማእከል፡ 
ቁ.9/11 ሰዓት 9፡00 ቅ.ቀ ብግልጺ ይኽፈት። 
8. መኽበሪ ጨረታ (Bid Security) c.p.o  ናቕፋ። 5,000.00 (ሓሙሽተ ሽሕ 
ናቕፋ) ክስነ ኣለዎ። 
9 . ጨረታ፡ መምርሒ ዕድግን ምምሕዳር ንብረትን መንግስትን ብዝእዝዞ መሰረት 
ይካየድ። 
10. ቤ/ጽ/ጨ/ ሚኒ/ትም/ዞባ ማእከል፡  ቀረብ መግቢ ንኣሕዳሪ ቤ/ት/ዓይነ-ስዉራን 
ኣብርሃ ባህታ፡ ዝሓሸ ኣማራጺ እንተረኺቡ ብምሉኡ ወይ ብከፊል ጨረታ ናይ 
ምስራዝ መሰሉ ዝተሓለወ እዩ። 

                               ቤ/ጽ/ጨ/ሚኒ/ትም/ዞባ ማእከል፡
Ministry of Education Zoba Maekel p. Box 82 Tele. No. 180374/180389

ኣነ ወ/ሮ ዮርዳኖስ ተኽለማርያም ቀለተ ዝተባሃልኩ፡ ኣብ ዞባ ማእከል፡ ከተማ 
ኣስመራ ከባቢ ቲራቮሎ፡ 1A745” ጐደና “ናግራን” ቁ.ገዛ “-” ፕሎት “97” 
ፓርሰል/ዞን “ASP 00021414” ፓርሰል”A” ዝርከብ፣ ኣብ ቤት ጽሕፈት 
ካዳስተር ብመለለይ ቁ.ንብረት 1፡011231/1 ብዕለት 05/04/2017 ብስም ነፍ/
ተኽለማርያም ቀለተ ሃይሉን ወላዲት ኣደይ ወ/ሮ ኣብርሃጼን ገብረዮውሃንስ 
ገብረኣምላኽን ዝተመዝገበ ገዛ፡ ወላዲት ኣደይ ንብጽሒታ ዝምልከት ብዕ 
07/12/2023  ብቑጽሪ መዝገብ 238/2023 ኣብ ቅድሚ ረጅስትራር ቤት ፍርዲ 
ቀረባ ብውህብቶ ስለ ዝሃበትኒ’ሞ ናብ ስመይ ከመሓላልፍ ስለዝደለኹ፣ ዝቃወም 
እንተሎ፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ 
ትእዛዝ ወይ ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ ኣብ 
ውሽጢ 30 መዓልቲ ናብ ቤት ጽሕፈት ፓብሊክ ኖታዮን ቤት ጽሕፈት ሃገራዊ 
ካዳተርን ይቕረብ። 

ወ/ሮ ዮርዳኖስ ተኽለማርያም ቀለተ

ላዕለዋይ ቤት-ፍርዲ 
ኣስመራ 

ኣብ መንጎ ይግባይ በሃሊት ጽገወይኒ ሃይለ 
ገ/ሂወትን ወ/መልሲ ወረ/ነፍ ጽሃይቱ 
ኣብርሃምን ብዘሎ ክርክር ጉዳይ ን5/1/24 
ተቘጺሩ ስለዘሎ፡ ወሃቢት መልሲ ወ/ሮ 
ህድኣት ኣብርሃም ብጋዜጣ ተጸዊዐን ኣብ  
ቤ/ፍ ይቕረባ። 

1ይ ቤት-ፍርዲ ዞባ ማእከል 
ኣስመራ 

ፈልፈለት ሙልጌታ ተኽለማርያም ምባል 
ተሪፉ፡ ኣልማዝ ሙሉጌታ ተኽለማርያም 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን24/1/24 ኣብ ቤ/ፍ 
6ይ መጋባእያ ቁ.41 ይቕረብ።

 ዮዲት ሙሴ ተኽለ ምባል ተሪፉ፡ ዮዲት 
ሙሴ ሰለሙን ተባሂሉ ይተኣረመለይ 
ስለዝበለት፣ ዝቃወም እንተሎ፡ ን24/1/24 
ኣብ ቤ/ፍ 6ይ መጋባእያ ቁ.41 ይቕረብ። 

ደሊና ሃብቶም ግደ ምባል ተሪፉ፡ ደሊና 
ሃብተኣብ  ግደ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን16/1/24 
ኣብ ቤ/ፍ 3ይ መጋባእያ ይቕረብ።

እምነት ተስፋጽዮን ተስፋይ ምባል 
ተሪፉ፡ እምነት ተስፋጽዮን ተስፉ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን17/1/24 ኣብ ቤ/ፍ 3ይ 
መጋባእያ ቁ.37 ይቕረብ።
 
ትርሓስ የማነ ምባል ተሪፉ፡ ዳናይት 
የማነ  ተባሂሉ ይተኣረመለይ ስለዝበለት፣ 
ዝቃወም እንተሎ፡ ን24/1/24 ኣብ ቤ/ፍ 
1ይ መጋባእያ ቁ.32 ይቕረብ። 

ኮማዊ ቤት-ፍርዲ ገጀረት 

ኣቶ ቢንያም ርእሶም መሓረዝጊ፡ ሓወይ 
ኣስመሮም ርእሶም መሓረዝጊ ስለዝዓረፈ፡ 
ኣነ ምስ ሓንቲ ሓፍተይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን23/01/24 ኣብ ቤ/ፍ ይቕረብ። 

ከሳሲ ኣቶ ሳሙኤል ብርሃነ፡ ተኸሳሲት 
ወ/ሮ ሰምሃር ዮውሃንስ፡ ናይ ሓዳር 
ክሲ ተመስሪቱልኪ ስለዘሎ፡ ብኣካል 
ወይ ብሕጋዊ ወኪል ን23/01/24 ኣብ 
ቤ/ፍ ቅረቢ። እንተዘይቀሪብኪ፡ ጉዳይኪ 
ኣብዘየለኽሉ ውሳነ ክወሃበሉ ምዃኑ 
ነፍልጥ።

ከሳሲት ወ/ሮ ሰምሃር ብጹኣምላኽ፡ 
ተኸሳሲ ኣቶ መድሃኔ ቦኽረጼን፡ ናይ 
ሓዳር ክሲ ተመስሪቱልካ ስለዘሎ፡ ብኣካል 
ወይ ብሕጋዊ ወኪል ን23/01/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘለኻሉ ውሳነ ክወሃበሉ ምዃኑ 
ንፈልጥ።

ወ/ሮ ለተንስአ ተወልደብርሃን ኣረጋይ፡ 
በዓል ቤተይ ዮውሃንስ ገብረመስቀል ዘርአ 
ስለ ዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 5 ደቅና ከኣ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን23/1/24 ኣብ ቤ/ፍ 
ይቕረብ። 

ኮማዊ ቤት-ፍርዲ ዓዲ ዃላ

ኣቶ ዓሊ ጣህር ኢብራሂምን ወ/ሮ ሳያማ 

ምልክታ ሓራጅ 

ኣብ መንጎ ወረ/ነፍ ክፍለ ተኽለ ማና ተኽለ +6 ወ/ሮ ታረቀሽ ኣይንኣለም 
+2 ንምቅሊት ውርሻ ዝምልከት ብዝተወሃበ ውሳነ (መደምደምታ) ዝምልከት 
ዘይንቀሳቐስ ንብረት፡ ኣብ ቀሓውታ ጎደና ዓራቴና ዝርከብ ህንጻ፡ ኣብ 250 ት/
ሜተር ዝተደኮነ ተራ ገዛን ናይ ትካል ቤት መግብን መስተን ናይ ስርሓት 
ቆርበት ዝሓዘ ኮይኑ፡ 4 ቀንዲ  ክፍልን  5 ሓገዝቲ ክፍልን ዘተጠቓለለ ብዓይነት 
ክምቀል ስለዘይከኣል፡ መበገሲ ዋጋ ሓራጅ 221,513.00 ናቕፋ (ክልተ ሚእትን 
ዒስራን ሓደን ሽሕን ሓሙሽተ ሚእትን ዓሰርተ ሰለስተን ናቕፋ) ብበዓል ሞያ 
ተገሚቱ ቀሪቡ ስለዘሎ፡ ክወዳደር ዝደሊ፡ ካብ ዝቐረበ ግምት 1/4 ቡክ ሕሳብ 
ወይ ብስም ፈ/ፍርዲ CPO ኣስሪሑ ብኣካል ወይ ብሕጋዊ ወኪሉ ብምቕራብ 
ተመዝጊቡ ክወዳደር ይኽእል። ተወዳደርቲ፡ ቅድሚ ዕለተ ሓራጅ ሓሙሽተ ናይ 
ስራሕ መዓልታት ጀሚሩ ክበጽሕዎ ዝደልዩ መጠን ገንዘብ ብንጹር ብቑጽርን 
ብኣሃዝን ብምጽሓፍ ኣብ ፖስታ ዓሺጎም ኣብ ላ/ቤ/ፍ ቁጽሪ 66 ቀሪቦም ክውከሱ 
ይኽእሉ። ካብ ዝምልከቶ ቤት ፍርዲ መአገዲ እንተዘይቀሪቡ ጨረታ ደው 
ኣይብልን። 

ቦታ ጨረታ፦  ላ/ቤ/ፍ ገበን መጋባእያ ቁጽሪ 27 
ዕለት ጨረታ፦ 31/01/2024 

ሰዓት ጨረታ፦ 3፡00 - 4፡00 ድ/ቀ 
ቤ/ጽ/ዋ/ፈ/ፍርዲ

ምስጋና 

ብሞት ክቡርን ፍቱውን በዓል ቤተይ ኣቶ 
ተኽልዝጊ ግደይ ዕዋል ዝተሰመዓና መሪር 
ሓዘን እናገለጽና፣ ክሳብ ደግራ ልብኤ 
(እምባይላ) ብምኻድ ዘቃበርኩምናን፡ ካብ 
ውሽጥን ወጻእን ብቴሌፎን ይኹን ብኣካል 
ዘጸናናዕኩምናን ቤተሰብን ፈተውትን ህዝቢ 
ከተማ ዓዲ ቐይሕን የቐንየልና ሕሰም 
ኣይትርከቡ እናበልና፡ ሓዘንና ከምዝዓጸና 
ብኣኽብሮት ንገልጽ። 

በዓልቲ ቤቱ ፍረወይኒ ገብረክርስቶስ ምስ ደቀይን 
ስድራቤት ነፍስሄር ግራዝማች ግደይ ዕዋልን 

ስድራቤት ነፍስሄር ሻምበል ባሻ ገብረክርስቶስ መሓረናን ምሉኣት ስድራቤትን

ምስጋና

ብሃንደበታዊ ሞት ክቡር በዓል ቤተይ ኣቶ 
የማነ ክብሮም ዝተሰመዓና ሓዘን እናገለጽና፣ 
ክሳብ ዳንዴር ብምኻድ ዘቃበርኩምናን 
ብኣካል ተመላሊስኩምን ካብ ውሽጥን 
ወጻእን ብምድዋልን ዘጸናናዕኩምናን ሕሰም 
ኣይትርከቡ እናበልና ነመስግን።

በዓልቲ ቤቶም ወ/ሮ ብርኽቲ መስፍን 

ምስ ደቆምን ምሉኣት ስድራቤትን

ምስጋና

ብምኽንያት ሃንደበታዊ ሕማም ዝዓረፈ 
ብልቢ ነፍቅሮን ንፈትዎን ኣቦናን ሓውናን 
ኣቶ ሰለሙን ኣስፍሃ በየነ (ጋርደን ሆቴል 
ዓዲቐይሕ) ዝተሰመዓና መሪር ሓዘን 
እናገለጽና፣ ኣብ ቶኾንዳዕ ዘቃበርኩምና፡ 
ሬሳ ኣብ ምልኣኽን ምቕባልን ዘሰነኹምና 
ኣሕዋትን ከምኡ’ውን ገዛና ብምምልላስን 
ካብ ውሽጥን ወጻእን ቴሌፎን ብምድዋልን 
ዘጸናናዕኩምና ሕሰም ኣይትርከቡ እናበልና 

ሓዘንና ንዓጹ።

በዓልቲ ቤቱ ወይኒ ኣስገዶም ምስ ደቁን ምሉኣት ስድራቤትን  

ኣነ ነብያት ገብረንጉስ መሓሪ፡ ብመሰረት ቤት ፍርዲ ካብ ወላዲተይ ትበርህ 
ገብረታትዮስ ሓጎስ ዝተገበረለይ ህያብ፡ ነቲ ኣብ ዞባ ማእከል ንኡስ ዞባ ማይተመናይ 
ጎደና 112/13 ቁ.ገዛ 33 ፕሎት 64 ፓርሰል Q  ቁጽሪ ምስክር ወረቐት 118156 
መ- ቁጽሪ 121651  ዝተመዝገበ ገዛ ብህያብ ናብ ስመይ ከመሓላልፎ ስለዝደለኹ፣ 
ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ 
ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ 
መአገዲ ሒዙ ናብ ቤ/ጽሕፈት ፓብሊክ ኖታሪን ቤት ጽሕፈት ሃገራዊ ካዳስተርን 
የቕርብ።

ነብያት ገብረንጉስ መሓሪ

ኢድሪስ ስዒድን፡ ጓልና ወ/ሮ ሂንዱና 
ዓሊ ጣህር ስለዝተሰወኣት፡ ንሕና ወለዳ 
ወረስቲ ምዃንና ይረጋገጸልና ስለዝበሉ፣ 
ዝቃወም እንተሎ፡ ን18/01/24 ኣብ ቤ/ፍ 
ይቕረብ።

ቤት-ፍርዲ ባጽዕ

ሓምድ መሓመድ ዓሊ ምባል ተሪፉ፡ 
ሓምድ ማሕሙድ ዓሊ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን18/1/24 ኣብ ቤ/ፍ ይቕረብ። 



ሓዳስ   ኤርትራ 29 ታሕሳስ 2023 - ገጽ 7 መበል 33 ዓመት ቁ.103

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ኣርባዕተ ኣስመራ ናብ ፍርቂ ፍጻመ ሰጊራግጥማት ሻምፕዮን ካልኣይ ዲቪዥን 

ኵዕሶ እግሪ ዞባ ማእከል፡ ብቕድሚ ትማሊ 
ናይ ምድብ ጸወታኡ ኣብ ዝዛዘመሉ፡ 
ኣርባዕተ ኣስመራ ካልአይቲ ኮይና 
ናብ ፍርቂ ፍጻመ ዘሕልፋ ውጽኢት 
ኣመዝጊባ።
  ኣብዛ ኣብ ምድብ ‘ለ’ ዝርከባ 

ጋንታታት ጸወታአን ዘካየዳላ መዓልቲ፡ 
ፈለማ ዕዳጋ-ሓሙስን ማይ-ተመናይን 
እየን ተጋጢመን። ኣብ መበል 20 ደቒቕ 
ብመገዲ ዓወት ዑቕባይ ብዝተመዝገበት 
ሸቶ ንዕረፍቲ 1ብ0 መሪሓ ዝወጸት ዕዳጋ-
ሓሙስ፡ ኣብ ካልኣይ እብረ፡ ካብ ዳዊት 
ኣብርሃም፡ ተስፋኣለም ታደሰ፡ ዓወት 

ዑቕባይን ማጆር ተመስገንን ኣርባዕተ 
ሸቶታት ወሲኻ 5ብ1 ተዓዊታ። ንእንኮ 
ሸቶ ማይ-ተመናይ፡ ኣኽሊሉ በረኸት እዩ 
ኣመዝጊቡዋ። 
  ደንደንን ፓራዲዞን ድሒረን 

ዝተጻወታ ነይረን። ፓራዲዞ፡ ኣብ ቀዳማይ 
እብረ ካብ ዲል ተስፋገርግሽ፡ ናትናኤል 
ግደን ዮናስ በርሀን፡ ደንደን ከኣ ካብ ሜሮን 
ኣለም ሸቶታት ብምቝጻረን፡ ፓራዲዞ 
3ብ1 መሪሓ ወጺኣ። 
  ደንደን፡ ድሕሪ ዕረፍቲ ኣብ መበል 57 

ደቒቕ ብመገዲ ሜሮን ሸቶ ብምውሳኽ 

ውጽኢት ናብ 3ብ2 ኣጽቢባቶ ነይራ። ኣብ 
ዝተረፈ ደቓይቕ፡ ፓራዲዞ፡ ካብ ናትናኤል 
ግደን ዲል ተስፋገርግሽን ደንደን ከኣ ካብ 
ሜሮን - ሸቶታት ብምውሳኸን ግና፡ 
ፓራዲዞ 5ብ3 ክትዕወት ክኢላ።
  ኣብ መወዳእታ ዝተሰርዐ ጸወታ 

መረብ ሰቲት ምስ ኣርባዕተ ኣስመራ 
ዘካየደኦ ግጥም እዩ። ናብ ፍርቂ ፍጻመ 
ንምሕላፍ ማዕረ ወይ ዓወት ዘድልያ 
ዝነበረ ኣርባዕተ ኣስመራ፡ ኣብ መበል 23 
ደቒቕ ካብ ቴድሮስ ሰለሙን ብዘቑጸረታ 
ሸቶ 1ብ0 ንዕረፍቲ ኣምሪሓ። 

  ኣብ ካልኣይ እብረ፡ መረብ ሰቲት እያ 
እተመዓራርያ ሸቶ ኣመዝጊባ። እዛ ጋንታ፡ 
ኣብ መበል 64 ደቒቕ ካብ ኣይመን 
መሓመድ ናስር እያ ሸቶ ኣመዝጊባ 
- 1ብ1 ክትፈላለይ ክኢላ። በዚ ከኣ፡ 

ክልተአን፡ ቀዳመይቲን ካልአይቲን ኮይነን 
ናብ ፍርቂ ፍጻመ ሓሊፈን። 
  እዚ ውድድር፡ ጽባሕ ቀዳም ጎዳይፍ 

ምስ ኣርባዕተ ኣስመራ፡ መረብ ሰቲት ምስ 
ገዛ-ባንዳ ብዘካየዳኦ ናይ ፍርቂ ፍጻመ 
ጸወታታት ክቕጽል ምዃኑ፡ ህዝባዊ 
ርክባት ናይ’ቲ ፈደረሽን ሓቢራ።

ማን ሲቲ፡ ንፍሊፕስ ቀጠልያ መብራህቲ ወሊዓትሉማን ሲቲ፡ ንፍሊፕስ ቀጠልያ መብራህቲ ወሊዓትሉ
ሻምፕዮን ክለባት ዓለም ዝኾነት ማን 

ሲቲ፡ ንኣከፋፋሊኣ ካልቪን ፍሊፕስ፡ ናብታ 
እትደልዮ ዘላ ክለብ ኒውካስል ብልቓሕ 
ክጽምበር ቀጠልያ መብራህቲ ከምዝወለዓትሉ፡ 
ጋዜጣ ቶክስፖርት ኣብ ዓምዳ ኣስፊራ።  

  ኒውካስል፡ ንቦታ እቲ ብጥሕሰት 
ሕግታት ጠላዕ ነዛ ዓመተ-ስፖርት ዝኸሰራ 
ሳንድሮ ቶናሊ ንምሽፋን እያ፡ ነዚ እንግሊዛዊ 
ኣከፋፋሊ ከተፈርሞ ብጥብቂ ትከታታሎ 
ዘላ። ይዅን’ምበር፡ ብሰሪ ሕጊ ፋይናንስያዊ 

ፍትሓዊ ጸወታ፡ ብልቓሕ 
እምበር ሚልዮናት ፓውንድ 
ኣፍሲሳ ብቐዋሚ ከተፈርሞ 
ኣይትኽእልን እያ።
  ብመጽንሩ፡ ኢጣልያዊት 

ክለብ ጁቬንቱስ፡ ንካልቪን 
ንምፍራም ምስ ጋንታኡ 
ዝርርብ ጀሚራ ምህላዋ 

ይግለጽ እዩ። ይዅን’ምበር፡ ብመሰረት ጋዜጣ 
ቶክስፖርት፡ እዚ ናይ ቅድም ተጻዋታይ 
ሊድስ ዩናይትድ፡ ኣብ ፕሪመር ሊግ ክጸንሕ 
ዝለዓለ ተኽእሎ ኣለዎ። 
  ኣብ ክራማት 2022 ናብ ሲቲ ዝተጸምበረ 

ካልቪን፡ ኣብ ትሕቲ ጓርድዮላ ቀዋሚ ቦታ 
ክረክብ ኣይከኣለን። ዛጊት ኣብዛ ወቕቲ ኣብ 
ፕሪመር ሊግ 89 ደቓይቕ ጥራይ ተጻዊቱ 
ዘሎ ፍሊፕስ፡ ኣብቲ ዝስለፈሉ ቦታ (እናከፋፈል 
ዝከላኸል እዩ) ብሮድሪ ተዓብሊሉ ይርከብ። 
ጓርድዮላ፡ ዋላ’ውን ሮድሪ ብዝተፈላለየ 
ምኽንያት ኣብ ዝበዅረሉ፡ ንስቶንስን ሪኮ 
ልዊስ ከቐድም ይርአ እዩ።

“ህይወትን ባህሊን ቀጠር ከቢድ እዩ” “ህይወትን ባህሊን ቀጠር ከቢድ እዩ” ሮድሪገዝሮድሪገዝ
ናይ ቅድም ኣከፋፋሊ ሪያል ማድሪድ 

ጄምስ ሮድሪገዝ፡ ኣብ ሊግ ቀጠር ኣብ 
ዝጸንሓለን 12 ኣዋርሕ፡ ህይወትን ባህሊን 
እታ ሃገር ክላመዶ ከምዝኸበዶ ገሊጹ።
  ጄምስ፡ ኣብ መስከረም 2021 ካብ 

እንግሊዛዊት ክለብ ኤቨርተን ናብ ቀጠራዊት 

ክለብ ኣል-ራያን ምስግጋሩ ይዝከር። ንሰለስተ 
ዓመታት ከገልግላ እውን ፈሪሙ ነይሩ። 
ይዅን’ምበር፡ ኣብዛ ዓረባዊት ሃገር ኣድማዕነቱ 
ብምጉዳሉ፡ ኣብ ውሽጢ ሓደ ዓመት ብናይ 
ሓባር ምርድዳእ ውዕሉ ኣፍሪሱ፣ ናብ 
ግሪኻዊት ክለብ ኦሎምፒያኮስ ኣቕኒዑ። 
  እዚ ኮሎምቢያዊ፡ ስለምንታይ ድኹም 

ብቕዓት ከምዘርኣየ ንድሕሪት ተመሊሱ 
ክገልጽ እንከሎ፡ “ኣብ ቀጠር ህይወትን ባህሊን 
ኣዝዩ ከቢድ እዩ፣ ክትላመዳ እተጸግም ሃገር 
እያ።” ብምባል እዩ፡ ምኽንያት ዘይዕዉት 
ጉዕዞኡ ዝገልጽ። 
  “ከም ትፈልጥዎ፡ ኩሉ ሰብ ኵዕሶ 

ድሕሪ ምጽዋቱ ጥራይ ነብሱ እዩ ዝሕጸብ። 
ኣብዚ ግና፡ ደቂ ጋንታይ ‘ከምዚ ክትገብር 
ኣይትኽእልን ኢኻ’ ምስ በሉኒ፣ ብልክዕ 
ፈሪሐ። ብዘይካ’ዚ፡ ኣብዛ ሃገር ብኢዶም 
(ማንካን ካራን ኣይጥቀሙን እዮም ንምባል 
እዩ) እዮም ዝበልዑ፣ እዚ ንዓይ ከቢድ 
እዩ ነይሩ። ኣነ  ‘ደሓን የቐንየለይ፣ ጥራይ 

ማንካን ካራን ሃቡኒ’ እየ ኢለዮም። ንሶም 
ከኣ፡ ‘ኣይከውንን’ዩ፡ ብኢድካ ጥራይ ብላዕ’ 
ኢሎምኒ። ነዚ ኣይተቐበልክዎን” ይብል - 
ዘይከምቲ ኣብ ኤውሮጳን ላቲን ኣመሪካን 
ዝለመዶ ቅዲ ናብራ ኣብ ቀጠር ዘይጸንሖ 
ሮድሪገዝ። እዚ ኣከፋፋሊ፡ ኣብ 13 ናይ 

ሊግ ግጥማት ኣርባዕተ ሸቶታት 
ኣመዝጊቡ እዩ ተፋንዩ። 
  ሮድሪገዝ፡ ቅድሚ ናብ 

ቀጠር ምቕናዑ፡ ኣቐዲሙ ኣብ 
ኤቨርተን ብሰንኪ መስበርቲን 
ድሒሩ መዝነት ዝተቐበለ 
ዓላሚ ራፋ በኒተዝ ብዝህቦ 
ዝነበረ ናይ ምስላፍ ዕድልን፡ 

ከምቲ ዝድለ ኣብ ፕሪመር ሊግ ከድምዕ 
ኣይከኣለን። ዋላ’ውን፡ ካብ ኣል-ራያን ወጺኡ 
- ኣብ መስከረም 2022 ናብ ኦሎምፒያኮስ 
እንተተጸምበረ፡ ካብዛ ግሪኻዊት ክለብ’ውን 
ድሕሪ ሸውዓተ ኣዋርሕ ብናይ ሓባር 
ምርድዳእ ውዕሉ ሰሪዙ ተፋንዩ። ንልዕሊ 
ክልተ ኣዋርሕ ውዕል ኣልቦ ኮይኑ ድሕሪ 
ምጽናሕ ድማ፡ ኣብ 29 ሓምለ 2023 ብናይ 
ክልተ ዓመታት ውዕል ምስ ብራዚላዊት 
ክለብ ሳኦ ፓውሎ ተጸምቢሩ።
  ኣብ ዋንጫ ዓለም 2014 ድሕሪ ዘርኣዮ 

ሰሓቢ ምንቅስቓስ ብሪያል ማድሪድ ልዕሊ 
72 ሚልዮን ዩሮ ዝተኸፍለሉ ጄምስ፡ ኣብቲ 
እዋን ሓደ ካብ ዝበለጹ ተጻወትቲ ምንባሩ 
ይግለጽ። ካብ 2017 ክሳብ 2019 ንኽልተ 
ዓመተ ስፖርት’ውን ብልቓሕ ምስ ባየር 
ሙኒክ ተጻዊቱ ነይሩ እዩ - ድሕሪ’ቲ ኣብ 
ዓመተ-ስፖርት 2026-17 ኣብ ትሕቲ 
ኣሰልጣኒ እታ ጋንታ ዝነበረ ዘይነዲን ዚዳን 
ቀዋሚ ቦታ ክረክብ ምጽጋሙ።

ምኻድ ኦናና፡ ንባዪንዲር ጽቡቕ ዕድል . . .ምኻድ ኦናና፡ ንባዪንዲር ጽቡቕ ዕድል . . .

ቀዳማይ ሓላዊ ልዳት ኦናና ምስ ቅያሩ ባዪንዲር

ቀዳማይ ሓላዊ ልዳት ማን ዩናይትድ 
ኣንድረ ኦናና፡ ትማሊ ሓሙስ ንሃገራዊት 
ጋንታኡ ካሜሩን ኣብ ዋንጫ ኣፍሪቃ 
2023 ክውክላ ጻውዒት ድሕሪ ምቕባሉ፡ 
ነቲ ዛጊት ዘይተሰለፈ ዘሎ ካልኣይ ሓላዊ 
ልዳት ኣልታይ ባዪንዲር ጽቡቕ ዕድል 
ምዃኑ ተገሊጹ።
  ኦናና፡ ኣብ ዋንጫ ዓለም 2022 

ምስ ኣሰልጣኒኡ ሮበርት ሶንግ ክሰማማዕ 
ብዘይምኽኣሉ፡ ካብቲ ውድድር ምእላዩ 
ይዝከር። ድሕሪ ውሱናት መዓልታት 
ከኣ፡ ካብ ኣህጉራዊ ውድድር ጥሮታ 
ምውጻኡ ኣፍሊጡ። እንተኾነ፡ ዝሓለፈ 
ወርሒ መስከረም በታ ሃገራዊት ጋንታ 
ንዝመጽኦ ጻውዒት ዳግማይ ተቐቢሉ፡ 
ኣብ መጻረዪ ግጥማት ዋንጫ ኣፍሪቃ 
ወኪሉዋ ነይሩ። እንሆ ሕጂ ከኣ፡ ኣብቲ 
ዝመጽእ 13 ጥሪ ዝጅምር ውድድር 
ክውክላ ጻውዒት መጺእዎ ኣሎ። 
  እዚ ሓላዊ ልዳት፡ ኣብዛ ክረምቲ 

ናብዛ እንግሊዛዊት ክለብ ካብ ዝጽምበር 
ንደሓር፡ ወሰንቲ ጌጋታት ብምፍጻም 
ንጋንታኡ ዋጋ ኣኽፊልዋ እዩ። ዓበይቲ 
ጌጋታቱ ግና፡ ነቲ ኣብ ኣያክስ እንከሎ 
ዝዕልሞ ዝነበረ ናይ ሕጂ ዓላሚ 
ዩናይትድ ኤሪክ ተን ሃግ እምነቱ 
ዝቕይሮ ኣይነበረን። እዚ ከኣ፡ ኣብ ወርሒ 
መስከረም ናብዛ ጋንታ ንዝተጸምበረ 
ቱርካዊ ሓላዊ ማዕጾ ኣልታይ ባዪንዲር 
ናብ ምስላፍ ዕድል ዝነፍግ ኮይኑ እዩ 
ጸኒሑ።
  ሕጂ ግና፡ ኦናና፡ ናብ ኣህጉሩ 

ከቕንዕ ብምዃኑ፡ ተን ሃግ፡ ፈትዩ ጸሊኡ 
ንባዪንዲር ሓላፍነት ክህቦ እዩ። ዩናይትድ፡ 
ምስ ገስጋስ ሃገራዊት ጋንታ ካሜሩን (ካብ 
ምድባ እንተሓሊፋ ተወሳኺ ግጥማት 
ክህልዋ እዩ) ብዝተኣሳሰር፡ ንኦናና፡ ካብ 
ኣርባዕተ ክሳብ ሽዱሽተ ጸወታታት 
ክትከስሮ ትኽእል እያ። 
  እዚ ማለት፡ ዛጊት ዝኾነት ጸወታ 

ዘይተሰለፈ ዘሎ ባዪንዲር፡ ነዚ ዕድል 
ተጠቒሙ ነቲ ንጌጋ ኦናና እናረኣየ 
ቅልጡፍ ስጉምቲ ዘይወሰደ ተን ሃግ፡ 
ቀልቡ ክስሕቦ ትጽቢት ይግበረሉ። 
ብዓቢኡ ከኣ፡ ዓቕሙ ከርኢን ነዚ ሳሕቲ 
ዝርከብ ዕድል ናብ ረብሓኡ ብምቕያር 
ከኣ፡ ነቶም ብጌጋ ኦናና ዝቐሓሩ ደገፍቲ 
‘ኣለኹልኩም’ ክብሎምን ኣበርቲዑ 
ክሰርሕ ግምት ኣሎ። ምስ ዩናይትድ 
ዝፈረመ ቀዳማይ ቱርካዊ ተጻዋታይ 
ክኸውን በቒዑ ዘሎ እዚ 1.98 ሜትሮ 
ዝቑመቱ ሓላዊ ልዳት፡ ኣብታ ቀዳመይቲ 
ጸወታኣ ንዩናይትድ ዝተጻወተ ፋልማይ 
ቱርካዊ ክኸውን’ውን ክኽእል እዩ። 
ዩናይትድ፡ ብዘይካ ንኦናና ንሞሮካዊ 
ሶፊያን ኣምራባት እውን ክትከስሮ እያ።
  ዋንጫ ኣፍሪቃ፡ ወሰንቲ ጸለምቲ 

ተጻወትቲ ንዝሕዛ ክለባት ኤውሮጳ 
ሕማም ርእሲ ካብ ዝኸውን ነዊሕ ኮይኑ 
ኣሎ። እዚ ናይ ሎሚ ዓመት ውድድር፡ 
ምስ መደብ ጸወታ ክለባት ኤውሮጳ 
ንዘይምግጫውን ኣብ ወሳኒ መድረኽ 
ተጻወትተን ካብ ምውሳድ ንምድሓንን 
ተባሂሉ፡ ፈለማ ኣብ ወርሓት ሰነን 
ሓምለን 2023 ተሰሪዑ ነይሩ። ይዅን 
እምበር፡ ኣብዘን ኣዋርሕ ምስ ክረምቲ 
ብዝተኣሳሰር ኣብ ኣአንጋዲት ሃገር 
ኣይቮሪኮስት ብዝፍጠር ሕማቕ 
ኩነታት ኣየር፡ ናብዘን ቀዳሞት ኣዋርሕ 
2024 ተቐይሩ። ከም ግብጻዊ ሳላሕ - 
ሊቨርፑል፡ ናይጀሪያዊ ኦሲመን - ናፖሊ 
ከምኡ’ውን ቦኒፋይስ - ባየር ለቨርኩሰን፡ 
ጋናዊ ቅዱስ - ዌስትሃም፡ ማላዊ ቢሶማ - 
ቶተንሃምን ካልኦትን ንክለባቶም ወሰንቲ 
ተጻወትቲ ከኣ፡ ናብ ሃገራቶም ከቕንዑ 
እዮም። እዚ ውድድር፡ 11 ለካቲት እዩ 
ክዛዘም።

ዜና ብሓጺሩዜና ብሓጺሩ
* ቸልሲ፡ ንውዕል ሰኔጋላዊ ኣከፋፋሊ 

ፓፐ ዳኡዳ ዲኦንግ ኣጻፊፋቶ። ኣብ 2006 
ዝተወለደ ፓፐ፡ ኣብ ዝመጽእ ክረምቲ ወዲ 
18 ዓመት ድሕሪ ምምላኡ፡ ኣባል እዛ ዓባይ 
ክለብ ቸልሲ ክኸውን እዩ። 
  ብመሰረት ሕጊ ፊፋ፡ ዝኾነት ክለብ 

ዋላ’ኳ ትሕቲ 18 ዓመት ዝዕድሚኦም 
ተጻወትቲ ክትገዝእ ትኽእል እንተኾነት፡ 
ክሳብ እታ ገደብ ዕድመ ዝመልኣ ግና፡ 
ኣብታ እትውንኖ ክለብ እዩ ዝጸንሕ። 
ክለባት፡ ትሕቲ 18 ዝዕድሚኦም ተጻወትቲ 
ካብ መሰልጠኒ ማእከለን ብምውጻእ ክጥቀማ 
ግና ይኽእላ እየን።
* ሪያል ማድሪድ፡ ንዓላሚኣ ካርሎ 

ኣንቸሎቲ ሓዲሽ ውዕል ክትቅርበሉ ተዳልያ 
ኣላ - ብመሰረት ጋዜጣ ጎል።
  ኣንቸሎቲ፡ ምስዛ እስጳኛዊት ክለብ 

ዝጸንሖ ውዕል ኣብ ክራማት 2024 ዘብቅዕ 
እዩ። ነዚ ውዕል ምስ ዛዘመ ከኣ፡ ንሃገራዊት 
ጋንታ ብራዚል ክዕልማ ምዃኑ ካብ ነዊሕ 
ኣዋርሕ ጀሚሩ ክግለጽ ጸኒሑ። እንተኾነ፡ 
እዚ ዓላሚ ኣብዛ ፍርቂ በጺሓ ዘላ ዓመተ-

ስፖርት ብዝሃነጻ ጋንታ ተመሲጦም ዘለዉ 
ሰበ-ስልጣን ማድሪድ፡ ክሳብ ክራማት 2025 
ዘጽንሖ ሓዲሽ ውዕል ክህብዎ መዲቦም 
ኣለዉ። ዝመጽእ ሳምንቲ ከኣ፡ ነዚ ሕቶ 
ናብዚ ኢጣልያዊ ኣሰልጣኒ ክቕንዕዎ 
እዮም።
* ቱኒዝያዊ መንእሰይ ተጻዋታይ ማን 

ዩናይትድ ሃኒባል መጅብሪ፡ ንሃገሩ ኣብ 
ዋንጫ ኣፍሪቃ 2023 ከምዘይውክላ፡ ዓላሚ 
እታ ሃገራዊት ጋንታ ኣፍሊጡ።
  “ሃኒባል፡ ንዋንጫ ኣፍሪቃ ድሉው 

ከምዘየለ ነጊሩኒ። ምኽንያቱ፡ ኣብ ክለቡ 
ኣብ ወሳኒ ግዜ እዩ ዝርከብ።” ኢሉ - 
ጃለል ካድሮ ዝስሙ ዓላሚ። ሃኒባል፡ ኣብዛ 
ጋንታ ቀጻልነት ዘለዎ ውሑስ ቦታ ይረክብ 
ብዘምህላዉ፡ ኣብዛ እትመጽእ ወርሒ 
ብልቓሕ ክወጽእ ምዃኑ ይንገር። እዚ 
መንእሰይ፡ ቀዳምነት ኣብ ዕብየት ናይ 
ጸወታ ግዜኡ ከተኵር ብምድላዩ እዩ፡ 
ካብዛ ሃገራዊት ጋንታ ክእለ ሓቲቱ። ሰቪያ፡ 
ሊዮንን ፍራይቦርግን፡ ነዚ ቱኒዝያዊ ከፈርማ 
ደልየን ዘለዋ ክለባት እየን።

ብከላ ኣየር ባንግላደሽን ህንዲን ኣሰካፊ ኰይኑ

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ኣብ ርእሰ-ከተማታት ህንዲን ባንግላደሽን 
ተኸሲቱ ዘሎ ብከላ ኣየር ናብ ኣሰካፊ 
ደረጃ ከምዝዓረገ ተገሊጹ።
ብመሰረት ስዊዘርላንዳዊ ትካል 

ምቊጽጻር ክሊማ፡ ዝሓለፈ ረቡዕ ናይ 
ባንግላደሽ ርእሰ-ከተማ ዳካ እታ ዝለዓለ 
መጠን ብከላ ኣየር ዝተራእየላ ከተማ 
ኮይና ውዒላ።
ልዕሊ 20 ሚልዮን ነበርቲ ዘለዋን 

ሓንቲ ካብተን ሰባት ብጻዕቂ ዝነብረለንን 
ከተማታት ዓለምና ዝኾነት ዳካ፡ ብሰንኪ 
ልዑል መጠን ተጠቃምነት ነዳዲ ከባብያዊ 
ኣየራ እናተበከለ ብምምጻኡ፡ ኣብ ህዝቢ 

ጥዕናዊ ጸገማት የኸትል ምህላዉ 
ይፍለጥ።
በዚ ድማ፡ ባንክ ዓለም፡ ባንግላደሽ ምስ 

ጎረባብታ ደቡብ ኤስያ ብምውህሃድ 
ጽሬት ኣየራ ክትሕሉ ኣተሓሳሲቡ ኣሎ።
ብተመሳሳሊ፡ ኣብታ መብዛሕትኡ ግዜ 

ኣብ ዝርዝር ዝለዓለ መጠን ብከላ ኣየር 

ዝረኣየለን ከተማታት ኣብ ቅድሚት 
እትስራዕ ኒው-ደልሂ ተኸሲቱ ብዘሎ 
ልዑል ብከላ ኣየር፡ ኣስታት 100 
በረራታት ነፈርቲ ክደናጎን ኣገልግሎት 
ባቡር ድማ ክቋረጽን ምኽንያት ኮይኑ 
ከምዘሎ ተሓቢሩ።
እቲ ብከላ፡ ዝመጽእ መዓልታት ክቕጽል 

ከምዝኽእል ሳዕቤናቱ ድማ መሊሱ 
ከይገድድ ተሰጊኡ ከምዘሎ ኣውን 
ተገሊጹ።

ሩስያን ህንዲን፡ ወተሃደራዊ መሳለጥያታት ንምፍራይ ዝርርብ ኣካዪደን
ሩስያን ህንዲን፡ ብሓባር ወተሃደራዊ 

መሳለጥያታት ንምፍራይ ዝዓለመ ውጥን 
ንምድላው እወታዊ ዝርርብ ከምዘካየዳ 

ሓቢረን።
እቲ ውጥን፡ ወተሃደራዊ ዓቕሚ 

ሃገራቶም ንምሕያል ኣገዳሲ ምዃኑ 

ሚኒስተራት ጉዳያት ወጻኢ ክልቲአን 
ሃገራት ዝሓለፈ ረቡዕ ኣብ ከተማ ሞስኮ 
ኣብ ዘካየድዎ ርክብ ገሊጾም።
ክልቲአን ሃገራት፡ ኣብ ምግታእ ግዳማዊ 

ጸጥታዊ ስግኣት ሓቢረን ክሰርሓ ምዃነን 
እውን ኣብቲ ርክብ ኣነጺረን።
ብዘይካ’ዚ፡ ሩስያን ህንዲን ኣብ ምሕያል 

ቊጠባ ብሓፈሻ፡ ንግዳዊ ልውውጥ ድማ 
ብፍላይ ዘካይድኦ ንጥፈታት ካብ ዝመጽእ 
ዓመት ክብ ከብላኦ ምዃነን ኣፍሊጠን።
ህንዲ፡ ልዑል መጠን ባህርያዊ ጋዝን 

ነዳዲን ሩስያ ካብ ዝሽምታ ሃገራት ሓንቲ 
ምዃና ይግለጽ።
ኣብ 2023፡ መጠን ሓባራዊ ንግዳዊ 

ልውውጥ ሩስያን ህንዲን ኣስታት 50 
ቢልዮን ዶላር ከብዝበጽሐ እዮም ጸብጻባት 
ዘረድኡ።

ኣብ ደ.ሪ.ኮንጎ፡ ብዕልቕልቕን ምህማም 
መሬትን 40 ሰባት ሞይቶም

ኣብ ምብራቓዊ ክፋል ደሞክራስያዊት 
ሪፓብሊክ ኮንጎ ኣብ እትርከብ ኣውራጃ 
ኪቩ ብዝተኸስተ ብርቱዕ ዝናብን ንሱ 
ዘስዓቦ ዕልቕልቕን ምህማም መሬትን 
ብውሕዱ 40 ሰባት ከምዝሞቱ ሰበ-
ስልጣን እቲ ከባቢ ገሊጾም።
ድሕሪ’ቲ ሓደጋ፡ ኩነታቶም ዘይተፈልጠ 

ሰባት ብምህላዎም ጉጅለታት ህይወት 
ኣድሕን ናብቲ ዝተሃስየ ከባቢታት 
ከምዝተላእኩ እቶም ሰበ-ስልጣን ሓቢሮም 
ኣለዉ።
ኣብ ዝሓለፈ ሰሙን ኣብ ደቡብ ኪቩ 

ኣብ እትርከብ ቁሸት ካሊንጊ ብዘጋጠመ 
ብርቱዕ ዝናብ ብዝተፈጥረ ምህማም 

መሬት ብውሕዱ 20 ሰባት ከምዝሞቱ 
ኣይርሳዕን።
ብተመሳሳሊ ኣብ ግንቦት 2023 ኣብታ 

ኣውራጃ ብውሕዱ 438 ሬሳታት ኣብቲ 
ብብርቱዕ ዝናብ ዝተሃስየ ከባቢታት 
ተረኺቡ። ብዘይካ’ዚ፡ ልዕሊ 5 ሽሕ ሰባት 
ደሃዮም ከምዝጠፍአ ናይ ሽዑ ጸብጻባት 
የመልክቱ።
ኣብ ደ.ሪ.ኮንጎ፡ ኣብቲ ካብ መስከረም 

ክሳብ ግንቦት ዝቕጽል ናይ ዝናብ ወቕቲ 
ተርእዮታት ሓደጋ ዕልቕልቕን ምህማም 
መሬትን ልሙድ ኮይኑ፡ መብዛሕትኡ ግዜ 
ድማ ገዚፍ ዕንወት ከምዘስዕብ ይግለጽ።

ቱርኪ፡ ኣብ ዒላማታት ኩርዳውያን መጥቃዕቲ ኣየር ኣካዪዳ
ቱርኪ፡ ኩርዳውያን ዕጡቓት ክጥቀሙሎም 

ከምዝጸንሑ ዝገለጸቶም ኣብ ሶርያን ሰሜናዊ 
ክፋል ዒራቕን ዝርከቡ ኣስታት 71 ቦታታት 
ናይ ኣየር መጥቃዕቲታት ከምዘካየደት 
ሚኒስተር ምክልኻል እታ ሃገር ኣፍሊጡ።
ቱርኪ ነቲ መጥቃዕቲ ዘካየደት፡ ሕነ 

ናይቶም ኣብ ዒራቕ ዝተቐትሉ 12 
ወተሃደራታ ንምፍዳይ ኣብ’ዚ ሰሙን’ዚ 
ኣብ ሶርያን ዒራቕን መጥቃዕቲ ኣየር ኣበጊሳ 
ከምዘላ ኣብ እትገልጸሉ ዘላ እዋን እዩ።
ሚኒስተር ምክልኻል ቱርኪ ያሳር ጉለር፡ 

ብመርበብ ሓበሬታ ‘ኤክስ’ ኣብ ዝዘርገሖ 
ናይ ቪድዮ መልእኽቲ፡ ኣብቲ ናይ ኣየር 
መጥቃዕቲ፡ ብውሕዱ 59 ዕጡቓት 
ኩርዳውያን ከምእተቐትሉ ሓቢሩ።
ኣብ ሰሜናዊ ዒራቕ ምስ ሰራሕተኛታት 

ሰልፊ ኩርዲስታን (ፒ.ከይ.ከይ) ኣብ 
ዝተኻየደ ውግእ 12 ወተሃደራት ቱርኪ 

ከምእተቐትሉ ሚኒስትሪ ምክልኻል እታ 
ሃገር ዝሓለፈ ቀዳም ምሕባሩ ይዝከር።
ብመሰረት ሓበሬታ ሰበ-ስልጣን ቱርኪ፡ 

ምስ ፒ.ከይ.ከይ ምትእስሳር ከምዘለዎም 
ዝተገልጹ ጉጅለታት፡ ኣብቲ ወተሃደራዊ 
መዓስከር ቱርኪ ተደኲኑ ዝርከበሉ ከፊላዊ 
ርእሰ-ምምሕዳራዊ ዞባ ኩርዲስታን ሰሊኾም 
ክኣትዉ ኣብ ዝፈተኑሉ እዋን ኣብ ዝተኻየደ 
ናይ ተዅሲ ልውውጥ ሽዱሽተ ወተሃደራት 
ቱርኪ ተቐቲሎም።
ንጽባሒቱ ድማ ምስ ኩርዳውያን 

ዕጡቓት ብዝተኻየደ ግጭት ተወሰኽቲ 
ሽዱሽተ ወተሃደራት ቱርኪ ከምዝሞቱ 
እቶም ሰበ-ስልጣን ኣረዲኦም።
ኣፈኛ ናይቲ ብኩርዳውያን ዝምራሕ 

ደሞክራስያዊ ሓይልታት ሶርያ ዝተባህለ 
ጉጅለ ኣብ ዝሃቦ ቃል ብወገኑ፡ ኣብ ሰሜናዊ 
ምብራቕ ሶርያ ብዝተፈጸመ ደብዳብ ቱርኪ፡ 

መራሒ ሰሜን ኮርያ፡ ሃገሩ ወተሃደራዊ ምድላዋታ ከተቀላጥፍ ኣዚዙ

ብውሕዱ ሸሞንተ ሰላማውያን ሰባት 
ከምእተቐትሉ ሓቢሩ።
ንዓሰርተታት ዓመታት ኣንጻር መንግስቲ 

ቱርኪ ናዕቢ ዘካየደ ‘ፒ.ከይ.ከይ’፡ ብመንግስቲ 
ቱርኪ፡ ሕብረት ኤውሮጳን ኣመሪካን ከም 
ግብረ-ሽበራዊ ውድብ እዩ ዝቑጸር።

መራሒ ሰሜን ኮርያ ኪም ዮንግ 
ኡን፡ ሓይልታት ምክልኻል - ካብ 
ኣመሪካ ክመጽእ ንዝኽእል ተጻብኦታት 
ንምምካት ዝገብሮ ዘሎ ወተሃደራዊ 
ምድላዋት ዝያዳ ከቀላጥፎ፡ ኣብ ኣኼባ 
እቲ ንሱ ዝመርሖ ሰልፊ ትእዛዝ 
ከምዘመሓላለፈ ተገሊጹ።
እቲ ትእዛዝ ንኑክለስያዊ መደባት 

እታ ሃገር እውን ከምዝምልከት ክግለጽ 
እንከሎ፡ ጸጥታዊ ኩነታት ሓውሲ ደሴት 
ኮርያ ብሰንኪ’ቲ ኣመሪካን መሻርኽታን 
ዝኽተላኦ ዘለዋ ናይ ጽልኢ ፖሊሲታት 
ካብ ግዜ ናብ ግዜ እናበኣሰ ይመጽእ 
ከምዘሎ፡ ነዚ ንምግታእ ድማ ሰሜን ኮርያ 
ወተሃደራዊ ዓቕማ ክትርንዕ ኣድላዪ 
ምዃኑ - ኪም ዮንግ ኡን ወሲኹ 
ኣገንዚቡ።
ይዅን’ምበር፡ እቲ ክትግበር ተወጢኑ 

ዘሎ ወተሃደራዊ ምድላዋት እንታይ 
ከምዝመስል ብዝርዝር ኣይተሓበረን።
ኣብ’ዚ ዓመት’ዚ ሰሜን ኮርያ ሓያሎ 

ተኸታታሊ ፈተነታት ምውንጫፍ 
ሚሳይላት ድሕሪ ምክያዳ፡ ኣመሪካ፡ 
ደቡብ ኮርያን ጃፓንን ሽርክነተን ዝያዳ 

ከምዘዕሞቓኦ እዩ ዝፍለጥ።
ኣብ መጀመርያ ናይ’ዚ ወርሒ’ዚ፡ 

ኑክለስያዊ ሓይሊ እትውንን ሳብ-ማሪን 
ኣመሪካ ናብ ደቡብ ኮርያ ከምዝኣተወት 
ዝዝከር ኮይኑ፡ ብተወሳኺ ኣመሪካ 
ልምምድ ደብደብቲ ነፈርቲ ምስ ደቡብ 
ኮርያን ጃፓንን ተካዪድ ከምዘላ ይሕበር።
ኪም፡ ኣብ መጀመርያ ናይ’ዚ ሰሙን 

እዚ፡ ዓመተ 2023 ኣብ ሃገሩ ናይ 

መቐይሮ ዓመት ምንባራ ብምሕባር፡ 
“ዓቢ ለውጢ ዝመልኣ ዓመት” ክብል 
ገሊጽዋ ምንባሩ ኣይርሳዕን።
ኪም ዮንግ ኡን፡ ን2024 ዝምልከት 

ቁጠባዊን ወተሃደራዊን ሸቶታት እውን 
ከምዘቐመጠ - ጸብጻብ መንግስታዊት 
ቴለቪዥን ከይ.ሲ.ኤን.ኤ ኣመልኪቱ።

